
2 rajaon 1 2 Kings 1

! Ahaab ke marne ke baad moaab Israel ke viruddh ho gaya.

2 Aur ahajyaah ek jhilmileedaar khidki mein se, jo shomron mein uski atari mein thi, gir pada, aur
beemaar ho gaya. Tab usne dooton ko yah kah kar bheja, ki tum ja kar ekron ke balajboob naam

devta se yah poochh aao, ki kya main is beemari se bachoonga ki nahi?

% Tab Yahowa ke doot ne tishbi eliyyaah se kaha, uth kar shomron ke raja ke dooton se milne ko ja,
aur un se kah, kya Israel mein koi Parmeshwar nahi jo tum ekron ke balajboob devta se

poochhne jate ho?

4 Isliye ab Yahowa tujh se yon kahta hai, ki jis palang par tu pada hai, us par se kabhi na uthega,
parantu mar hi jayega. Tab eliyyaah chala gaya.

® Jab ahajyaah ke doot uske paas laut aaye, tab usne un se poochha, tum kyon laut aaye ho?

® Unhonne us se kaha, ki ek manushya ham se milne ko aaya, aur kaha, ki jis raja ne tum ko bheja
uske paas lautkar kaho, Yahowa yon kahta hai, ki kya Israel mein koi Parmeshwar nahi jo tu
ekron ke balajboob devta se poochhne ko bhejta hai? Is karan jis palang par tu pada hai, us par

se kabhi na uthega, parantu mar hi jayega.

 Usne un se poochha, jo manushya tum se milne ko aaya, aur tum se ye batein kahi, uska kaisa

rang-roop tha?

8 Unhonne usko uttar diya, vah to ronaar manushya tha aur apni kamar mein chamde ka phenta
bandhe hue tha. Usne kaha, vah tishbi eliyyaah hoga.

° Tab usne uske paas pachaas sipahiyon ke ek pradhaan ko uske pachason sipahiyon samet bheja.
Pradhaan ne uske paas ja kar kya dekha ki vah pahaad ki choti par baitha hai. Aur usne us se

kaha, he Parmeshwar ke bhakt raja ne kaha hai, ki tu utar aa.

10 Eliyyaah ne us pachaas sipahiyon ke pradhaan se kaha, yadi main Parmeshwar ka bhakt hoon to
aakaash se aag girkar tujhe tere pachason samet bhasm kar dale. Tab aakaash se aag utri aur use

uske pachason samet bhasm kar diya.

1 Phir raja ne uske paas pachaas sipahiyon ke ek aur pradhaan ko, pachason sipahiyon samet bhej

diya. Pradhaan ne us se kaha he Parmeshwar ke bhakt raja ne kaha hai, ki phurti se tu utar aa.

12 Eliyyaah ne uttar dekar un se kaha, yadi main Parmeshwar ka bhakt hoon to aakaash se aag
girkar tujhe, tere pachason samet bhasm kar dale; tab aakaash se Parmeshwar ki aag utri aur

use uske pachason samet bhasm kar diya.

13 Phir raja ne teesri baar pachaas sipahiyon ke ek aur pradhaan ko, pachason sipahiyon samet bhej

diya, aur pachaas ka vah teesra pradhaan chadh kar, eliyyaah ke samhane ghutnon ke bal gira,



aur gidgida kar us se kahne laga, he Parmeshwar ke bhakt mera praan aur tere in pachaas dason

ke praan teri drishti mein anmol thahrein.

14 Pachaas pachaas sipahiyon ke jo do pradhaan apne apne pachason samet pahile aaye the, un ko

to aag ne aakaash se girkar bhasm kar dala, parantu ab mera praan teri drishti mein anmol
thahre.

15 Tab Yahowa ke doot ne eliyyaah se kaha, uske sang neeche ja, us se pat dar. Tab eliyyaah uth kar

uske sang raja ke paas neeche gaya.

16 Aur us se kaha, Yahowa yon kahta hai, ki tu ne to ekron ke balajboob devta se poochhne ko doot
bheje the to kya Israel mein koi Parmeshwar nahi ki jis se tu poochh sake? Is karan tu jis palang

par pada hai, us par se kabhi na uthega, parantu mar hi jayega.

7 Yahowa ke is vachan ke anusaar jo eliyyaah ne kaha tha, vah mar gaya. Aur uske santaan na hone
ke karan yahoraam uske sthaan par Yahuda ke raja yahoshapaat ke putra yahoraam ke doosre

varsh mein rajya karne laga.

'8 Ahajyaah ke aur kaam jo usne kiye vah kya Israel ke rajaon ke itihaas ki pustak mein nahi likhe

hain?



2 rajaon 2 2 Kings 2

! Jab Yahowa eliyyaah ko bavandar ke dwara swarg mein utha lene ko tha, tab eliyyaah aur eleesha

donon sang sang gilgaal se chale.

2 Eliyyaah ne eleesha se kaha, Yahowa mujhe betel tak bhejta hai isliye tu yahi thahra rah. Eleesha
ne kaha, Yahowa ke aur tere jeevan ki shapath main tujhe nahi chhodne ka; isliye ve betel ko

chale gaye.

® Aur betelvasi bhavishyadwaktaon ke chele eleesha ke paas aakar kahne lage, kya tujhe maloom
hai ki aaj Yahowa tere swami ko tere oopar se utha lene par hai? Usne kaha, han, mujhe bhi yah

maloom hai, tum chup raho.

4 Aur eliyyaah ne us se kaha, he eleesha, Yahowa mujhe yareeho ko bhejta haij; isliye tu yahi thahra
rah: usne kaha, Yahowa ke aur tere jeevan ki shapath main tujhe nahi chhodne ka; so ve yareeho

ko aaye.

® Aur yareehovasi bhavishyadwaktaon ke chele eleesha ke paas aakar kahne lage, kya tujhe maloom
hai ki aaj Yahowa tere swami ko tere oopar se utha lene par hai? Usne uttar diya, han mujhe bhi

maloom hai, tum chup raho.

® Phir eliyyaah ne us se kaha, Yahowa mujhe yardan tak bhejta hai, so tu yahi thahra rah; usne
kaha, Yahowa ke aur tere jeevan ki shapath main tujhe nahi chhodne ka; so ve donon aage

chale.

" Aur bhavishyadwaktaon ke chelon mein se pachaas jan ja kar unke samhane door khade hue, aur

ve donon yardan ke teer khade hue.

8 Tab eliyyaah ne apni chaddar pakad kar ainth li, aur jal par mara, tab vah idhar udhar do bhaag

ho gaya; aur ve donon sthal hi sthal paar utar gaye.

? Unke paar pahunchne par eliyyaah ne eleesha se kaha, us se pahile ki main tere paas se utha liye
jaun jo kuchh tu chahe ki main tere liye karun vah maang; eleesha ne kaha, tujh mein jo aatma

hai, uska doona bhaag mujhe mil jaye.

10 Eliyyaah ne kaha, tu ne kathin baat mangi hai, taubhi yadi tu mujhe utha liye jane ke baad
dekhne paye to tere liye aisa hi hoga; nahi to na hoga.

1 Ve chalte chalte batein kar rahe the, ki achanak ek agni may rath aur agnimay ghodon ne un ko

alag alag kiya, aur eliyyaah bavandar mein ho kar swarg par chadh gaya.

12 Aur use eleesha dekhta aur pukarta raha, haay mere pita! Haay mere pita! Haay Israel ke rath aur
savaro! Jab vah usko phir dekh na pada, tab usne apne vastra pade aur phadkar do bhaag kar

diye.



13 Phir usne eliyyaah ki chaddar uthai jo us par se giri thi, aur vah laut gaya, aur yardan ke teer par
khada huaa.

14 Aur usne eliyyaah ki vah chaddar jo us par se giri thi, pakad kar jal par mari aur kaha, eliyyaah ka
Parmeshwar Yahowa kahan hai? Jab usne jal par mara, tab vah idhar udhar do bhaag ho gaya aur

eleesha paar ho gaya.

15 Use dekhkar bhavishyadwaktaon ke chele jo yareeho mein uske samhane the, kahne lage,
eliyyaah mein jo aatma thi, vahi eleesha par thahar gai hai; so ve us se milne ko aaye aur uske

samhane bhoomi tak jhuk kar dandavat ki.

16 Tab unhonne us se kaha, sun, tere dason ke paas pachaas balvaan purush hain, ve ja kar tere
swami ko dhoodhein, sambhav hai ki kya jane Yahowa ke aatma ne usko utha kar kisi pahaad

par va kisi tarai mein daal diya ho; usne kaha, mat bhejo.

17 Jab unhonne usko yahan tak dabaya ki vah lajjit ho gaya, tab usne kaha, bhej do; so unhonne

pachaas purush bhej diye, aur ve use teen din tak dhoondhte rahe parantu na paya.

18 Us samay tak vah yareeho mein thahra raha, so jab ve uske paas laut aaye, tab usne un se kaha,

kya main ne tum se na kaha tha, ki mat jao?

19 Us nagar ke nivasiyon ne eleesha se kaha, dekh, yah nagar manbhavne sthaan par basa hai, jaisa

mera Prabhu dekhta hai parantu pani bura hai; aur bhoomi garbh giranevali hai.
20 Usne kaha, ek naye pyale mein namak dalkar mere paas le aao; ve use uske paas le aaye.

21 Tab vah jal ke sote ke paas nikal gaya, aur us mein namak dalkar kaha, Yahowa yon kahta hai, ki
main yah pani theek kar deta hoon, jis se vah phir kabhi mrityu va garbh girne ka karan na

hoga.
%2 Eleesha ke is vachan ke anusaar pani theek ho gaya, aur aaj tak aisa hi hai.

23 Vahan se vah betel ko chala, aur maarg ki chadhai mein chal raha tha ki nagar se chhote ladke
nikalkar uska thattha kar ke kahne lage, he chandue chadh ja, he chandue chadh ja.

24 Tab usne peechhe ki or phir kar un par drishti ki aur Yahowa ke naam se un ko shaap diya, tab

jangal mein se do reechhiniyon ne nikal kar un mein se bayalees ladke phaad dale.

25 Vahan se vah karmmel ko gaya, aur phir vahan se shomron ko laut gaya.



2 I‘ajaon 3 2 Kings 3

! Yahuda ke raja yahoshapaat ke atharahvein varsh mein ahaab ka putra yahoraam shomron mein

rajya karne laga, aur barah varsh tak rajya karta raha.

2 Usne vah kiya jo Yahowa ki drishti mein bura hai taubhi usne apne mata-pita ke barabar nahi kiya

varan apne pita ki banvai hui baal ki laath ko door kiya.

% Taubhi vah nabaat ke putra yarobaam ke aise papon mein jaise usne Israel se bhi karaye lipta raha

aur un se na phira.

4 Moaab ka raja mesha bahut si bhed-bakriyan rakhta tha, aur Israel ke raja ko ek laakh bachche

aur ek laakh medhon ka oon kar ki reeti se diya karta tha.
® Jab ahaab mar gaya, tab moaab ke raja ne Israel ke raja se balva kiya.
® Us samay raja yahoraam ne shomron se nikal kar sare Israel ki ginti li.

” Aur usne ja kar Yahuda ke raja yahoshapaat ke paas yon kahla bheja, ki moaab ke raja ne mujh se
balva kiya hai, kya tu mere sang moaab se ladne ko chalega? Usne kaha, han main chaloonga,
jaisa tu vaisa main, jaisi teri praja vaisi meri praja, aur jaise tere ghode vaise mere bhi ghode

hain.
8 Phir usne poochha, ham kis maarg se jayen? Usne uttar diya, edom ke jangal se hokar.

? Tab Israel ka raja, aur Yahuda ka raja, aur edom ka raja chale aur jab saat din tak ghoomkar chal

chuke, tab sena aur uske peechhe peechhe chalne vale pashuon ke liye kuchh pani na mila.

10 Aur Israel ke raja ne kaha, haay! Yahowa ne in teen rajaon ko isliye ikattha kiya, ki un ko moaab

ke haath mein kar de.

1 Parantu yahoshapaat ne kaha, kya yahan Yahowa ka koi nabi nahi hai, jiske dwara ham Yahowa
se poochhein? Israel ke raja ke kisi karmachari ne uttar dekar kaha, han, shapaat ka putra

eleesha jo eliyyaah ke hathon ko dhulaya karta tha vah to yahan hai.

12 Tab yahoshapaat ne kaha, uske paas Yahowa ka vachan pahuncha karta hai. Tab Israel ka raja aur

yahoshapaat aur edom ka raja uske paas gaye.

13 Tab eleesha ne Israel ke raja se kaha, mera tujh se kya kaam hai? Apne pita ke
bhavishyadwaktaon aur apni mata ke nabiyon ke paas ja. Israel ke raja ne us se kaha, aisa na
kah, kyonki Yahowa ne in teenon rajaon ko isliye ikattha kiya, ki in ko moaab ke haath mein kar
de.

14 Eleesha ne kaha, senaon ka Yahowa jiske sammukh main upasthit raha karta hoon, uske jeevan
ki shapath yadi main Yahuda ke raja yahoshapaat ka aadar maan na karta, to main na to teri or

munh karta aur na tujh par drishti karta.



15 Ab koi bajvaiyya mere paas le aao. Jab bajvaiyya bajane laga, tab Yahowa ki shakti eleesha par
hui.

16 Aur usne kaha, is nale mein tum log itna khodo, ki is mein gadhe hi gadhe ho jayen.

7 Kyonki Yahowa yon kahta hai, ki tumhare samhane na to vayu chalegi, aur na varsha hogi;

taubhi yah nala pani se bhar jayega; aur apne gaay bailon aur pashuon samet tum peene paoge.
18 Aur is ko halki si baat jaan kar Yahowa moaab ko bhi tumhare haath mein kar dega.

19 Tab tum sab gadh vale aur uttam nagron ko naash karna, aur sab achchhe vrikshon ko kaat
dalna, aur jal ke sab kheton ko bhar dena, aur sab achchhe kheton mein patthar phenk kar

unhein bigaad dena.
20 Bihaan ko annabli chadhane ke samay edom ki or se jal bah aaya, aur desh jal se bhar gaya.

21 Yah sun kar ki rajaon ne ham se yuddh karne ke liye chadhai ki hai, jitne moaabiyon ki avastha

hathiyaar bandhane yogya thi, ve sab bula kar ikatthe kiye gaye, aur sivane par khade hue.

22 Bihaan ko jab ve uthe us samay soorya ki kirnon us jal par aisi padi ki vah moaabiyon ki parli or

se lohu sa laal dikhai pada.

23 To ve kahne lage vah to lohu hoga, nisandeh ve raja ek doosre ko maar kar naash ho gaye hain,

isliye ab he moaabiyo loot lene ko jao;

24 Aur jab ve Israel ki chhavni ke paas aaye hi the, ki Israeli uth kar moaabiyon ko marne lage aur ve

unke samhane se bhaag gaye; aur ve moaab ko marte marte unke desh mein pahunch gaye.

25 Aur unhonne nagron ko dha diya, aur sab achchhe kheton mein ek ek purush ne apna apna
patthar daal kar unhein bhar diya; aur jal ke sab soton ko bhar diya; aur sab achchhe achchhe
vrikshon ko kaat dala, yahan tak ki keerhareshet ke patthar to rah gaye, parantu usko bhi

charon or gophan chalane valon ne ja kar mara.

26 Yah dekhkar ki ham yuddh mein haar chale, moaab ke raja ne saat sau talvaar rakhne vale
purush sang le kar edom ke raja tak panti cheer kar pahunchne ka yatn kiya parantu pahunch

na saka.

27 Tab usne apne jethe putra ko jo uske sthaan mein rajya karnevala tha pakad kar shahrapnaah par
homabli chadhaya. Is karan Israel par bada hi krodh huaa, so ve use chhod kar apne desh ko
laut gaye.



2 I‘ajaon 4 2 Kings 4

! Bhavishyadwaktaon ke chelon ki patniyon mein se ek stri ne eleesha ki dohai dekar kaha, tera
daas mera pati mar gaya, aur tu janta hai ki vah Yahowa ka bhay mannevala tha, aur jiska vah

karjadaar tha vah aaya hai ki mere donon putron ko apne daas banane ke liye le jaye.

2 Eleesha ne us se poochha, main tere liye kya karun? Mujh se kah, ki tere ghar mein kya hai? Usne

kaha, teri dasi ke ghar mein ek handi tel ko chhod aur kuchh tahi hai.
® Usne kaha, tu bahar ja kar apni sab padosiyon khali bartan maang le aa, aur thode bartan na lana.

“ Phir tu apne beton samet apne ghar mein ja, aur dwaar band kar ke un sab baratnon mein tel

undel dena, aur jo bhar jaye unhein alag rakhna.

® Tab vah uske paas se chali gai, aur apne beton samet apne ghar ja kar dwaar band kiya; tab ve to

uske paas bartan late gaye aur vah undelti gai.

® Jab bartan bhar gaye, tab usne apne bete se kaha, mere paas ek aur bhi le aa, usne us se kaha, aur

bartan to nahi raha. Tab tel tham gaya.

’ Tab usne ja kar Parmeshwar ke bhakt ko yah bata diya. Or usne kaha, ja tel bech kar rin bhar de;

aur jo rah jaye, us se tu apne putron sahit apna nirvaah karna.

8 Phir ek din ki baat hai ki eleesha shoonem ko gaya, jahan ek kuleen stri thi, aur usne use roti
khane ke liye binti kar ke vivash kiya. Aur jab jab vah udhar se jata, tab tab vah vahan roti khane
ko utarta tha.

? Aur us stri ne apne pati se kaha, sun yah jo baar baar hamare yahan se ho kar jaya karta hai vah

mujhe Parmeshwar ka koi pavitra bhakt jaan padta hai.

10 To ham bheet par ek chhoti uprauthi kothri banayen, aur us mein uske liye ek khaat, ek mej, ek

kusi aur ek deevat rakhein, ki jab jab vah hamare yahan aaye, tab tab usi mein tika kare.
1 Ek din ki baat hai, ki vah vahan ja kar us uprauthi kothri mein tika aur usi mein let gaya.

12 Aur usne apne sevak gehiji se kaha, us shunemin ko bula le. Uske bulane se vah uske samhane
khadi hui.

13 Tab usne gehiji se kaha, is se kah, ki tu ne hamare liye aisi badi chinta ki hai, to tere liye kya kiya
jaye? Kya teri charcha raja, va pradhaan senapti se ki jaye? Usne uttar diya main to apne hilogon

mein rahti hoon.

14 Phir usne kaha, to iske liye kya kiya jaye? Gehiji ne uttar diya, nishchay uske koi ladka nahi, aur
uska pati boodha hai.

15 Usne kaha, usko bula le. Aur jab usne use bulaya, tab vah dwaar mein khadi hui.



16 Tab usne kaha, basant ritu mein din poore hone par tu ek beta chhati se lagayegi. Stri ne kaha,

he mere Prabhu! He Parmeshwar ke bhakt aisa nahi, apni dasi ko dhokha na de.

7 Aur stri ko garbh raha, aur vasant ritu ka jo samay eleesha ne us se kaha tha, usi samay jab din

poore hue, tab uske putra utpann huaa.
18 Aur jab ladka bada ho gaya, tab ek din vah apne pita ke paas lavne valon ke nikat nikal gaya.

19 Aur usne apne pita se kaha, aah! Mera sir, aah! Mera sir. Tab pita ne apne sevak se kaha, is ko iski

mata ke paasle ja.

20 Vah use utha kar uski mata ke paas le gaya, phir vah dophar tak uske ghutnon par baitha raha,

tab mar gaya.

21 Tab usne chadh kar usko Parmeshwar ke bhakt ki khaat par lita diya, aur nikal kar kivaad band
kiya, tab utar gai.

22 Aur usne apne pati se pukaar kar kaha, mere paas ek sevak aur ek gadhi turant bhej de ki main

Parmeshwar ke bhakt ke yahan jhat pat ho aaun.

23 Usne kaha, aaj tu uske yahan kyon jayegi? Aaj na to naye chaand ka, aur na vishraam ka din hai;

usne kaha, kalyaan hoga.

24 Tab us stri ne gadhi par kathi baandh kar apne sevak se kaha, hanke chal; aur mere kahe bina

hankne mein dhilai na karna.

25 To vah chalte chalte karmel parvat ko Parmeshwar ke bhakt ke nikat pahunchi. Use door se

dekhkar Parmeshwar ke bhakt ne apne sevak gehji se kaha, dekh, udhar to vah shoonemin hai.

26 Ab us se milne ko daud ja, aur us se poochh, ki tu kushal se hai? Tera pati bhi kushal se hai? Aur

ladka bhi kushal se hai? Poochhne par stri ne uttar diya, han, kushal se hain.

27 Vah pahaad par Parmeshwar ke bhakt ke paas pahunchi, aur uske paanv pakadne lagi, tab gehiji
uske paas gaya, ki use dhakka dekar hataye, parantu Parmeshwar ke bhakt ne kaha, use chhod

de, uska man vyakul hai; parantu Yahowa ne mujh ko nahi bataya, chhipa hi rakha hai.

28 Tab vah kahne lagi, kya main ne apne Prabhu se putra ka var manga tha? Kya main ne na kaha
tha mujhe dhokha na de?

29 Tab eleesha ne gehji se kaha, apni kamar baandh, aur meri chhadi haath mein le kar chala ja,
maarg mein yadi koi tujhe mile to uska kushal na poochhna, aur koi tera kushal poochhe, to

usko uttar na dena, aur meri yah chhadi us ladke ke munh par dhar dena.

30 Tab ladke ki maa ne eleesha se kaha, Yahowa ke aur tere jeevan ki shapath main tujhe na

chhodoongi. To vah uth kar uske peechhe peechhe chala.

31 Un se pahile pahunch kar gehji ne chhadi ko us ladke ke munh par rakha, parantu koi shabd na

sun pada, aur na usne kaan lagaya, tab vah eleesha se milne ko laut aaya, aur usko batla diya, ki



ladka nahi jaga.
32 Jab eleesha ghar mein aaya, tab kya dekha, ki ladka mara huaa uski khaat par pada hai.
33 Tab usne akela bheetar ja kar kivaad band kiya, aur Yahowa se prarthana ki.

34 Tab vah chadhkar ladke par is reeti se let gaya ki apna munh uske munh se aur apni aankhein
uski aankhon se aur apne haath uske hathon se mila diye aur vah ladke par pasar gaya, tab ladke

ki deh garm hone lagi.

35 Aur vah use chhodkar ghar mein idhar udhar tahalne laga, aur phir chadh kar ladke par pasar

gaya; tab ladke ne saat baar chheenka, aur apni aankhein kholi.

36 Tab eleesha ne gehji ko bula kar kaha, shoonemin ko bula le. Jab uske bulane se vah uske paas

aai, tab usne kaha, apne bete ko utha le.

37 Vah bheetar gai, aur uske pavon par gir bhoomi tak jhukkar dandavat kiya; phir apne bete ko
utha kar nikal gai.

38 Tab eleesha gilgaal ko laut gaya. Us samay desh mein akaal tha, aur bhavishyadwaktaon ke chele
uske samhane baithe hue the, aur usne apne sevak se kaha, handa chadha kar

bhavishyadwaktaon ke chelon ke liye kuchh paka.

39 Tab koi maidaan mein saag todne gaya, aur koi jangli lata pakar apni ankvaar bhar indrayan tod
le aaya, aur phaank phaank kar ke pakne ke liye hande mein daal diya, aur ve usko na

pahichante the.

40 Tab unhonne un manushyon ke khane ke liye hande mein se parosa. Khate samay ve chillakar

bol uthe, he Parmeshwar ke bhakt hande mein mahur hai, aur ve us mein se kha na sake.

41 Tab eleesha ne kaha, achchha, kuchh maida le aao, tab usne use hande mein daal kar kaha, un

logon ke khane ke liye paros de, phir hande mein kuchh hani ki vastu na rahi.

42 Aur koi manushya balshaleesha se, pahile upje hue jav ki bees rotiyan, aur apni bori mein hari

balein Parmeshwar ke bhakt ke paas le aaya; to eleesha ne kaha, un logon ko khane ke liye de.

43 Uske tahlue ne kaha, kya main sau manushyon ke samhane itna hi rakh dun? Usne kaha, logon
ko de de ki khayen, kyonki Yahowa yon kahta hai, unke khane ke baad kuchh bach bhi jayega.

44 Tab usne unke aage dhar diya, aur Yahowa ke vachan ke anusaar unke khane ke baad kuchh bach

bhi gaya.



2 I‘ajaon 5 2 Kings 5

! Araam ke raja ka namaan naam senapti apne swami ki drishti mein bada aur pratishthit purush

tha, kyonki Yahowa ne uske dwara aramiyon ko vijyi kiya tha, aur yah shoorveer tha, parantu
kodhi tha.

2 Arami log dal baandh kar Israel ke desh mein ja kar vahan se ek chhoti ladki bandhuvai mein le

aaye the aur vah namaan ki patni ki seva karti thi.

% Usne apni swamin se kaha, jo mera swami shomron ke bhavishyadwakta ke paas hota, to kya hi

achchha hota! Kyonki vah usko kodh se changa kar deta.
# To kisi ne uske Prabhu ke paas ja kar kah diya, ki Israeli ladki is prakaar kahti hai.

® Araam ke raja ne kaha, tu ja, main Israel ke raja ke paas ek patra bhejoonga; tab vah das kikkaar

chandi aur chhahjaar tukde sona, aur das jode kapde saath le kar ravana ho gaya.

® Aur vah Israel ke raja ke paas vah patra le gaya jis mein yah likha tha, ki jab yah patra tujhe mile,

tab janna ki main ne namaan naam apne ek karmachari ko tere paas isliye bheja hai, ki tu uska
kodh door kar de.

’ Is patra ke padhne par Israel ka raja apne vastra phaad kar bola, kya main marne vala aur jilane
vala Parmeshwar hoon ki us purush ne mere paas kisi ko isliye bheja hai ki main uska kodh door

karun? Soch vichaar to karo, vah mujh se jhagde ka karan dhoondhta hoga.

8 Yah sunkar ki Israel ke raja ne apne vastra phade hain, Parmeshwar ke bhakt eleesha ne raja ke
paas kahla bheja, tu ne kyon apne vastra phade hain? Vah mere paas aaye, tab jaan lega, ki Israel

mein bhavishyadwakta to hai.
° Tab namaan ghodon aur rathon samet eleesha ke dwaar par aakar khada huaa.

10 Tab eleesha ne ek doot se uske paas yah kahla bheja, ki tu ja kar yardan mein saat baar dubki

maar, tab tera shareer jyon ka tyon ho jayega, aur tu shuddh hoga.

11 Parantu namaan krodhit ho yah kahta huaa chala gaya, ki main ne to socha tha, ki avashya vah
mere paas bahar aayega, aur khada ho kar apne Parmeshwar Yahowa se prarthana kar ke kodh

ke sthaan par apna haath pher kar kodh ko door karega!

12 Kya damishk ki abana aur parpar nadiyan Israel ke sab jalashyon se uttam nahi hain? Kya main
un mein snaan kar ke shuddh nahi ho sakta hoon? Isliye vah jalajlahat se bhara huaa laut kar

chala gaya.

13 Tab uske sevak paas aakar kahne lage, he hamare pita yadi bhavishyadwakta tujhe koi bhari
kaam karne ki aagya deta, to kya tu use na karta? Phir jab vah kahta hai, ki snaan kar ke shuddh

ho ja, to kitna adhik ise manna chahiye.



14 Tab usne Parmeshwar ke bhakt ke vachan ke anusaar yardan ko ja kar us mein saat baar dubki

mari, aur uska shareer chhote ladke ka sa ho gaya; aur vah shuddh ho gaya.

15 Tab vah apne sab dal bal samet Parmeshwar ke bhakt ke yahan laut aaya, aur uske sammukh
khada ho kar kahne laga sun, ab main ne jaan liya hai, ki samast prithvi mein Israel ko chhod

aur kahi Parmeshwar nahi hai. Isliye ab apne daas ki bhent grahan kar.

16 Eleesha ne kaha, Yahowa jiske sammukh main upasthit rahta hoon uske jeevan ki shapath main
kuchh bhent na loonga, aur jab usne usko bahut vivash kiya ki bhent ko grahan kare, tab bhi

vah inkaar hi karta raha.

7 Tab namaan ne kaha, achchha, to tere daas ko do khachchar mitti mile, kyonki aage ko tera daas

Yahowa ko chhod aur kisi ishwar ko homabli va melabli na chadhayega.

18 Ek baat to Yahowa tere daas ke liye kshama kare, ki jab mera swami rimmon ke bhavan mein
dandavat karne ko jaye, aur vah mere haath ka sahara le, aur yon mujhe bhi rimmon ke bhavan
mein dandavat karni pade, tab Yahowa tere daas ka yah kaam kshama kare ki main rimmon ke

bhavan mein dandavat karun.
19 Usne us se kaha, kushal se bida ho.

20 Vah uske yahan se thodi door jala gaya tha, ki Parmeshwar ke bhakt eleesha ka sevak gehji
sochne laga, ki mere swami ne to us arami namaan ko aisa hi chhod diya hai ki jo vah le aaya tha
usko usne na liya, parantu Yahowa ke jeevan ki shapath main uske peechhe daudkar us se kuchh

na kuchh le loonga.

21 Tab gehji namaan ke peechhe dauda, aur namaan kisi ko apne peechhe daudta hooaa dekh Kar,

us se milne ko rath se utar pada, aur poochha, sab kushal kshem to hai?

22 Usne kaha, han, sab kushal hai; parantu mere swami ne mujhe yah kahne ko bheja hai, ki epraim
ke pahadi desh se bhavishyadwaktaon ke chelon mein se do javaan mere yahan abhi aaye hain,

isliye unke liye ek kikkaar chandi aur do jode vastra de.

23 Namaan ne kaha, do kikkaar lene ko prasann ho, tab usne us se bahut binti kar ke do kikkaar
chandi alag thailiyon mein baandh kar, do jode vastra samet apne do sevkon par laad diya, aur

ve unhein uske aage aage le chale.

24 JTab vah teele ke paas pahuncha, tab usne un vastuon ko un se le kar ghar mein rakh diya, aur un

manushyon ko bida kiya, aur ve chale gaye.

25 Aur vah bheetar ja kar, apne swami ke samhane khada huaa. Eleesha ne us se poochha, he gehji

tu kahan se aata hai? Usne kaha, tera daas to kahi nahi gaya,

26 Usne us se kaha, jab vah purush idhar munh pher kar tujh se milne ko apne rath par se utra, tab
vah poora haal mujhe maloom tha; kya yah samay chandi va vastra va jalpai va daakh ki bariyan,

bhed-bakriyan, gaybail aur daas-dasi lene ka hai?



27 Is karan se namaan ka kodh tujhe aur tere vansh ko sada laga rahega. Tab vah him sa shwet

kodhi ho kar uske samhane se chala gaya.



2 I‘ajaon 6 2 Kings 6

! Aur bhavishyadwaktaon ke chelon mein se kisi ne eleesha se kaha, yah sthaan jis mein ham tere

samhane rahte hain, vah hamare liye saket hai.

2 Isliye ham yardan tak jayen, aur vahan se ek ek balli le kar, yahan apne rahne ke liye ek sthaan

bana lein; usne kaha, achchha jao.
% Tab kisi ne kaha, apne dason ke sang chalne ko prasann ho, usne kaha, chalta hoon.
“ To vah unke sang chala aur ve yardan ke teer pahunch kar lakdi katne lage.

® Parantu jab ek jan balli kaat raha tha, to kulhadi bent se nikal kar jal mein gir gai; so vah chilla kar

kahne laga, haay! Mere Prabhu, vah to mangni ki thi.

® Parmeshwar ke bhakt ne poochha, vah kahan giri? Jab usne sthaan dikhaya, tab usne ek lakdi kaat

kar vahan daal di, aur vah loha pani par tairne laga.
" Usne kaha, use utha le, tab usne haath badha kar use le liya.

® Aur araam ka raja Israel se yuddh kar raha tha, aur sammati kar ke apne karmachariyon se kaha,

ki amuk sthaan par meri chhavni hogi.

° Tab Parmeshwar ke bhakt ne Israel ke raja ke paas kahla bheja, ki chauksi kar aur amuk sthaan se

ho kar na jana kyonki vahan arami chadhai karne vale hain.

10 Tab Israel ke raja ne us sthaan ko, jiski charcha kar ke Parmeshwar ke bhakt ne use chitaya tha,

bhej kar, apni raksha ki; aur us prakaar ek do baar nahi varan bahut baar huaa.

1 Is karan araam ke raja ka man bahut ghabra gaya; so usne apne karmachariyon ko bula kar un se
poochha, kya tum mujhe na bataoge ki ham logon mein se kaun Israel ke raja ki or ka hai? Uske

ek karmachari ne kaha, he mere Prabhu! He raja! Aisa nahi,

12 Eleesha jo Israel mein bhavishyadwakta hai, vah Israel ke raja ko ve batein bhi bataya karta hai,

jo tu shayan ki kothri mein bolta hai.

13 Raja ne kaha, ja kar dekho ki vah kahan hai, tab main bhej kar use pakadva mangaoonga. Aur

usko yah samachaar mila ki vah dotaan mein hai.

14 Tab usne vahan ghodon aur rathon samet ek bhari dal bheja, aur unhonne raat ko aakar nagar

ko gher liya.

15 Bhor ko Parmeshwar ke bhakt ka tahluaa utha aur nikal kar kya dekhta hai ki ghodon aur rathon

samet ek dal nagar ko ghere hue pada hai. Aur uske sevak ne us se kaha, haay! Mere swami, ham

kya karein?

16 Usne kaha, mat dar; kyonki jo hamari or hain, vah un se adhik hain, jo unki or hain.



7 Tab eleesha ne yah prarthana ki, he Yahowa, iski aankhein khol de ki yah dekh sake. Tab Yahowa
ne sevak ki aankhein khol di, aur jab vah dekh saka, tab kya dekha, ki eleesha ke charon or ka

pahaad agnimay ghodon aur rathon se bhara huaa hai.

18 Jab arami uske paas aaye, tab eleesha ne Yahowa se prarthana ki ki is dal ko andha kar daal.

Eleesha ke is vachan ke anusaar usne unhein andha kar diya.

19 Tab eleesha ne un se kaha, yah to maarg nahi hai, aur na yah nagar hai, mere peechhe ho lo;
main tumhein us manushya ke paas jise tum dhoondh rahe ho pahunchaoonga. Tab usne

unhein shomron ko pahuncha diya.

20 Jab ve shomron mein aa gaye, tab eleesha ne kaha, he Yahowa, in logon ki aankhein khol ki dekh
sakein. Tab Yahowa ne unki aankhein kholi, aur jab ve dekhne lage tab kya dekha ki ham

shomron ke madhya mein hain.

21 Un ko dekhkar Israel ke raja ne eleesha se kaha, he mere pita, kya main in ko maar lun? Main un

ko maar lun?

22 Usne uttar diya, mat maar. Kya tu un ko maar diya karta hai, jin ko tu talvaar aur dhanush se

bandhuaa bana leta hai? Tu un ko ann jal de, ki kha peekar apne swami ke paas chale jayen.

23 Tab usne unke liye badi jevnaar ki, aur jab ve kha pi chuke, tab usne unhein bida kiya, aur ve

apne swami ke paas chale gaye. Iske baad araam ke dal Israel ke desh mein phir na aaye.

24 Parantu iske baad araam ke raja benhadad ne apni samast sena ikatthi kar ke, shomron par

chadhai kar di aur usko gher liya.

25 Tab shomron mein bada akaal pada aur vah aisa ghira raha, ki ant mein ek gadhe ka sir chandi
ke assi tukdon mein aur kab ki chauthai bhar kabootar ki beet paanch tukde chandi tak bikne
lagi.

26 Aur Israel ka raja shahrapnaah par tahal raha tha, ki ek stri ne pukaar ke us se kaha, he Prabhu,

he raja, bacha.

27 Usne kaha, yadi Yahowa tujhe na bachaye, to main kahan se tujhe bachaun? Kya khalihaan mein

se, va dakhras ke kund mein se?

28 Phir raja ne us se poochha, tujhe kya huaa? Usne uttar diya, is stri ne mujh se kaha tha, mujhe
apna beta de, ki ham aaj use kha lein, phir kal main apna beta doongi, aur ham use bhi

khayengi.

29 Tab mere bete ko paka kar ham ne kha liya, phir doosre din jab main ne is se kaha ki apna beta

de ki ham use kha lein, tab is ne apne bete ko chhipa rakha.

30 Us stri ki ye batein sunte hi, raja ne apne vastra phade (vah to shahrapnaah par tahal raha tha ),

jab logon ne dekha, tab un ko yah dekh pada ki vah bheetar apni deh par taat pahine hai.



31 Tab vah bol utha, yadi main shapaat ke putra eleesha ka sir aaj uske dhad par rahne dun, to

Parmeshwar mere saath aisa hi varan is se bhi adhik kare.

32 Eleesha apne ghar mein baitha huaa tha, aur purniye bhi uske sang baithe the. So jab raja ne
apne paas se ek jan bheja, tab us doot ke pahunchne se pahile usne purniyon se kaha, dekho, is
khooni ke bete ne kisi ko mera sir katne ko bheja haij; isliye jab vah doot aaye, tab kivaad band

kar ke roke rahna. Kya uske swami ke paanv ki aahat uske peechhe nahi sun padti?

33 Vah un se yon batein kar hi raha tha ki doot uske paas aa pahuncha. Aur raja kahne laga, yah

vipatti Yahowa ki or se hai, ab main aage ko Yahowa ki baat kyon johta rahun?



2 I‘ajaon 7 2 Kings 7

! Tab eleesha ne kaha, Yahowa ka vachan suno, Yahowa yon kahta hai, ki kal isi samay shomron ke

phatak mein saaa bhar maida ek shekel mein aur do saaa jav bhi ek shekel mein bikega.

2 Tab us sardaar ne jiske haath par raja takiya karta tha, Parmeshwar ke bhakt ko uttar dekar kaha,
sun, chahe Yahowa aakaash ke jharokhe khole, taubhi kya aisi baat ho sakegi? Usne kaha, sun,

tu yah apni aankhon se to dekhega, parantu us ann mein se kuchh khane na payega.

® Aur chaar kodhi phatak ke bahar the; ve aapas mein kahne lage, ham kyon yahan baithe baithe

mar jayen?

* Yadi ham kahein, ki nagar mein jayen, to vahan mar jayenge; kyonki vahan mahangi padi hai, aur
jo ham yahi baithe rahein, taubhi mar hi jayenge. To aao ham araam ki sena mein pakde jayen;
yadi ve ham ko jilaye rakhein to ham jeevit rahenge, aur yadi ve ham ko maar dalein, taubhi

ham ko marna hi hai.

® Tab ve saanjh ko araam ki chhavni mein jane ko chale, aur araam ki chhavni ki chhor par
pahunch kar kya dekha, ki vahan koi nahi hai.

® Kyonki Prabhu ne araam ki sena ko rathon aur ghodon ki aur bhari sena ki si aahat sunai thi, aur
ve aapas mein kahne lage the ki, suno, Israel ke raja ne hitti aur misri rajaon ko vetan par

bulvaya hai ki ham par chadhai karein.

" Isliye ve saanjh ko uth kar aise bhaag gaye, ki apne dere, ghode, gadhe, aur chhavni jaisi ki taisi

chhod-chhaad apna apna praan le kar bhaag gaye.

8 To jab ve kodhi chhavni ki chhor ke deron ke paas pahunche, tab ek dere mein ghus kar khaya
piya, aur us mein se chandi, sona aur vastra le ja kar chhipa rakha; phir laut kar doosre dere

mein ghus gaye aur us mein se bhi le ja kar chhipa rakha.

? Tab ve aapas mein kahne lage, jo ham kar rahe hain vah achchha kaam nahi hai, yah aanand ke
samachaar ka din hai, parantu ham kisi ko nahi batate. Jo ham pah phatne tak thahre rahein to

ham ko dand milega; so ab aao ham raja ke gharane ke paas ja kar yah baat batla dein.

10 Tab ve chale aur nagar ke chaukeedaron ko bulakar bataya, ki ham jo araam ki chhavni mein
gaye, to kya dekha, ki vahan koi nahi hai, aur manushya ki kuchh aahat nahi hai, keval bandhe

hue ghode aur gadhe hain, aur dere jaise ke taise hain.
1 Tab chaukeedaron ne pukaar ke rajabhvan ke bheetar samachaar diya.

12 Aur raja raat hi ko utha, aur apne karmachariyon se kaha, main tumhein batata hoon ki
aramiyon ne ham se kya kiya hai? Ve jante hain, ki ham log bhookhe hain is karan ve chhavni
mein se maidaan mein chhipke ko yah kahkar gaye hain, ki jab ve nagar se niklenge, tab ham un

ko jeevit hi pakad kar nagar mein ghusne payenge.



13 Parantu raja ke kisi karmachari ne uttar dekar kaha, ki jo ghode nagar mein bach rahe hain un
mein se log paanch ghode lein, aur un ko bhej kar ham haal jaan lein. (ve to Israel ki sab bheed
ke samaan hain jo nagar mein rah gaye hain varan Israel ki jo bheed mar mit gai hai ve usi ke

samaan hain. )

4 So unhonne do rath aur unke ghode liye, aur raja ne un ko araam ki sena ke peechhe bheja; aur
kaha, jao, dekho.

15 Tab ve yardan tak unke peechhe chale gaye, aur kya dekha, ki poora maarg vastron aur patron se
bhara pada hai, jinhein aramiyon ne utavli ke mare phenk diya tha; tab doot laut aaye, aur raja

se yah kah sunaya.

16 Tab logon ne nikal kar araam ke deron ko loot liya; aur Yahowa ke vachan ke anusaar ek saaa

maida ek shekel mein, aur do saaa jav ek shekel mein bikne laga.

7 Aur raja ne us sardaar ko jiske haath par vah takiya karta tha phatak ka adhikari thahraya; tab
vah phatak mein logon ke pavon ke neeche dab kar mar gaya. Yah Parmeshwar ke bhakt ke us

vachan ke anusaar huaa jo usne raja se uske yahan aane ke samay kaha tha.

18 Parmeshwar ke bhakt ne jaisa raja se yah kaha tha, ki kal isi samay shomron ke phatak mein do

saaa jav ek shekel mein, aur ek saaa maida ek shekel mein bikega, vaisa hi huaa.

19 Aur us sardaar ne Parmeshwar ke bhakt ko, uttar dekar kaha tha, ki sun chahe Yahowa aakaash
mein jharokhe khole taubhi kya aisi baat ho sakegi» Aur usne kaha tha, sun, tu yah apni

aankhon se to dekhega, parantu us ann mein se khane na payega.

20 So uske saath theek vaisa hi huaa, atayev vah phatak mein logon ke panvon ke neeche dab kar

mar gaya.



2 I‘ajaon 8 2 Kings 8

! Jis stri ke bete ko eleesha ne jilaya tha, us se usne kaha tha ki apne gharane samet yahan se ja kar
jahan kahi tu rah sake vahan rah; kyonki Yahowa ki ichchha hai ki akaal pade, aur vah is desh

mein saat varsh tak bana rahega.

2 Parmeshwar ke bhakt ke is vachan ke anusaar vah stri apne gharane samet palishtiyon ke desh

mein ja kar saat varsh rahi.

% Saat varsh ke beetne par vah palishtiyon ke desh se laut aai, aur apne ghar aur bhoomi ke liye

dohai dene ko raja ke paas gai.

4 Raja Parmeshwar ke bhakt ke sevak gehji se batein kar raha tha, aur usne kaha ki jo bade bade

kaam eleesha ne kiye hain unhein mujh se varnan kar.

® Jab vah raja se yah varnan kar hi raha tha ki eleesha ne ek murde ko jilaya, tab jis stri ke bete ko
usne jilaya tha vahi aakar apne ghar aur bhoomi ke liye dohai dene lagi. Tab gehji ne kaha, he

mere Prabhu! He raja! Yah vahi stri hai aur yahi uska beta hai jise eleesha ne jilaya tha.

® Jab raja ne stri se poochha, tab usne us se sab kah diya. Tab raja ne ek hakim ko yah kah kar uske
saath kar diya ki jo kuchh iska tha varan jab se is ne desh ko chhod diya tab se iske khet ki jitni

aamadni ab tak hui ho sab ise pher de.

 Aur eleesha damishk ko gaya. Aur jab araam ke raja benhadad ko jo rogi tha yah samachaar mila,

ki Parmeshwar ka bhakt yahan bhi aaya hai,

® Tab usne hajayel se kaha, bhent le kar Parmeshwar ke bhakt se milne ko ja, aur uske dwara

Yahowa se yah poochh, ki kya benhadad jo rogi hai vah bachega ki nahi?

° Tab hajayel bhent ke liye damishk ki sab uttam uttam vastuon se chalees oont ladva kar, us se
milne ko chala, aur uske ssmmukh khada ho kar kahne laga, tere putra araam ke raja benhadad

ne mujhe tujh se yah poochhne ko bheja hai, ki kya main jo rogi hoon to bachoonga ki nahi?

10 Eleesha ne us se kaha, ja kar kah, tu nishchay bach sakta, taubhi Yahowa ne mujh par pragat kiya

hai, ki tu nisandeh mar jayega.

™1 Aur vah uski or takatki baandh kar dekhta raha, yahan tak ki vah lajjit huaa. Aur Parmeshwar ka
bhakt rone laga.

12 Tab hajayel ne poochha, mera Prabhu kyon rota hai? Usne uttar diya, isliye ki mujhe maloom hai
ki tu Israeliyon par kya kya upadrav karega; unke gadh vale nagron ko tu phoonk dega; unke
javanon ko tu talvaar se ghaat karega, unke baal-bachchon ko tu patak dega, aur unki garbhavti

striyon ko tu cheer dalega.

13 Hajayel ne kaha, tera daas jo kutte sareekha hai, vah kya hai ki aisa bada kaam kare? Eleesha ne

kaha, Yahowa ne mujh par yah pragat kiya hai ki tu araam ka raja ho jayega.



14 Tab vah eleesha se bida ho kar apne swami ke paas gaya, aur usne us se poochha, eleesha ne tujh
se kya kaha? Usne uttar diya, usne mujh se kaha ki benhadad nisandeh bachega.

> Doosre din usne rajai ko le kar jal se bhigo diya, aur usko uske munh par aisa odha diya ki vah

mar gaya. Tab hajayel uske sthaan par rajya karne laga.

16 Israel ke raja ahaab ke putra yoraam ke panchvein varsh mein, jab Yahuda ka raja yahoshapaat

jeevit tha, tab yahoshapaat ka putra yahoraam Yahuda par rajya karne laga.
'7 Jab vah raja huaa, tab battees varsh ka tha, aur aath varsh tak Yerushalem mein rajya karta raha.

18 Vah Israel ke rajaon ki si chaal chala, jaise ahaab ka gharana chalta tha, kyonki uski stri ahaab ki

beti thi; aur vah us kaam ko karta tha jo Yahowa ki drishti mein bura hai.

19 Taubhi Yahowa ne Yahuda ko naash karna na chaha, yah uske daas Daud ke karan huaa, kyonki
usne usko vachan diya tha, ki tere vansh ke nimitt main sada tere liye ek deepak jalta huaa

rakhoonga.
20 Uske dinon mein edom ne Yahuda ki aadheenta chhodkar apna ek raja bana liya.

21 Tab yoraam apne sab rath saath liye hue sair ko gaya, aur raat ko uth kar un edomiyon ko jo use

ghere hue the, aur rathon ke pradhanon ko bhi mara; aur log apne apne dere ko bhaag gaye.

22 Yon edom Yahuda ke vash se chhoot gaya, aur aaj tak vaisa hi hai. Us samay libna ne bhi Yahuda
ki aadheenta chhod di.

23 Yoraam ke aur sab kaam aur jo kuchh usne kiya, vah kya Yahuda ke rajaon ke itihaas ki pustak

mein nahi likha hai?

24 Nidaan yoraam apne purkhaon ke sang so gaya aur unke beech daoodpur mein use mitti di gai;

aur uska putra ahajyaah uske sthaan par rajya karne laga.

25 Ahaab ke putra Israel ke raja yoraam ke barahvein varsh mein Yahuda ke raja yahoraam ka putra

ahajyaah rajya karne laga.

26 Jab ahajyaah raja bana, tab bais varsh ka tha, aur Yerushalem mein ek hi varsh rajya kiya. Aur

uski mata ka naam atalyaah tha, jo Israel ke raja omri ki poti thi.

27 Vah ahaab ke gharane ki si chaal chala, aur ahaab ke gharane ki nai vah kaam karta tha, jo

Yahowa ki drishti mein bura hai, kyonki vah ahaab ke gharane ka damaad tha.

28 Aur vah ahaab ke putra yoraam ke sang gilaad ke ramot mein araam ke raja hajayel se ladne ko

gaya, aur aramiyon ne yoraam ko ghayal kiya.

29 S0 raja yoraam isliye laut gaya, ki yijrail mein un ghavon ka ilaaj karaye, jo usko aramiyon ke
haath se us samay lage, jab vah hajayel ke saath lad raha tha. Aur ahaab ka putra yoraam to

yijrail mein rogi raha, is karan Yahuda ke raja yahoraam ka putra ahajyaah usko dekhne gaya.



2 I‘ajaon 9 2 Kings 9

! Tab eleesha bhavishyadwakta ne bhavishyadwaktaon ke chelon mein se ek ko bula kar us se kaha,

kamar baandh, aur haath mein tel ki yah kuppi le kar gilaad ke ramot ko ja.

2 Aur vahan pahunchkar yehu ko jo yahoshapaat ka putra aur nimshi ka pota hai, dhoondh lena;

tab bheetar ja, uski khada kara kar uske bhaiyon se alag ek bheetri kothri mein le jana.

3 Tab tel ki yah kuppi le kar tel ko uske sir par yah kah kar dalna, Yahowa yon kahta hai, ki main
Israel ka raja hone ke liye tera abhishek kar deta hoon. Tab dwaar khol kar bhagna, vilamb na

karna.
4 Tab vah javaan bhavishyadwakta gilaad ke ramot ko gaya.

® Vahan pahunchkar usne kya dekha, ki senapti baithe haye hain; tab usne kaha, he senapti, mujhe
tujh se kuchh kahna hai. Yehu ne poochha, ham sabhon mein kis se? Usne kaha he senapti,

tujhi se!

® Tab vah uth kar ghar mein gaya; aur usne yah kah kar uske sir par tel dala ki Israel ka Parmeshwar

Yahowa yon kahta hai, main apni praja Israel par raja hone ke liye tera abhishek kar deta hoon.

’ To tu apne swami ahaab ke gharane ko maar dalna, jis se mujhe apne daas bhavishyadwaktaon ke

varan apne sab dason ke khoon ka jo izebel ne bahaya, palta mile.

8 Kyonki ahaab ka samast gharana naash ho jayega, aur main ahaab ke vansh ke har ek ladke ko aur

Israel mein ke kya bandhue, kya swadheen, har ek ko naash kar daloonga.

° Aur main ahaab ka gharana nabaat ke putra yarobaam ka sa, aur ahiyyaah ke putra basha ka sa

kar doonga.

10 Aur izebel ko yijrail ki bhoomi mein kutte khayenge, aur usko mitti dene vala koi na hoga. Tab

vah dwaar khol kar bhaag gaya.

11 Tab yehu apne swami ke karmachariyon ke paas nikal aaya, aur ek ne us se poochha, kya kushal
hai, vah bavla kyon tere paas aaya tha? Usne un se kaha, tum ko maloom hoga ki vah kaun hai

aur us se kya batcheet hui.

12 Unhonne kaha jhooth hai, hamein bata de. Usne kaha, usne mujh se kaha to bahut, parantu
matlab yah hai ki Yahowa yon kahta hai ki main Israel ka raja hone ke liye tera abhishek kar deta

hoon.

13 Tab unhonne jhat apna apna vastra utaar kar uske neeche seedhi hi par bichhaya, aur narsinge

phoonk kar kahne lage, yehu raja hai.

4 Yon yehu jo nimshi ka pota aur yahoshapaat ka putra tha, usne yoraam se rajadroh ki goshthi ki.
(yoraam to sab Israel samet araam ke raja hajayel ke karaan gilaad ke ramot ki raksha kar raha

tha;



15 Parantu raja yoraam aap apne ghaav ka jo araam ke raja hajayel se yuddh karne ke samay usko
aramiyon se lage the, unka ilaaj karane ke liye yijrail ko laut gaya tha. ) tab yehu ne kaha, yadi

tumhara aisa man ho, to is nagar mein se koi nikal kar yijrail mein sunane ko na jane paye.

16 Tab yehu rath par chadhkar, yijrail ko chala jahan yoraam pada huaa tha; aur Yahuda ka raja
ahajyaah yoraam ke dekhne ko vahan aaya tha.

7 Yijrail ke gummat par, jo pahruaa khada tha, usne yehu ke sang aate hue dal ko dekh kar kaha,
mujhe ek dal deekhta hai; yoraam ne kaha, ek savaar ko bula kar un logon se milne ko bhej aur

vah un se poochhe, kya kushal hai?

18 Tab ek savaar us se milne ko gaya, aur us se kaha, raja poochhta hai, kya kushal hai? Yehu ne
kaha, kushal se tera kya kaam? Hat kar mere peechhe chal. Tab pahrue ne kaha, vah doot unke

paas pahuncha to tha, parantu laut kar nahi aaya.

19 Tab usne doosra savaar bheja, aur usne unke paas pahunch kar kaha, raja poochhta hai, kya

kushal hai? Yehu ne kaha, kushal se tera kya kaam? Hat kar mere peechhe chal.

20 Tab pahrue ne kaha, vah bhi unke paas pahuncha to tha, parantu laut kar nahi aaya. Hankna

nimshi ke pote yehu ka sa hai; vah to baudhe ki nai hankta hai.

21 Yoraam ne kaha, mera rath jutva. Jab uska rath jut gaya, tab Israel ka raja yoraam aur Yahuda ka
raja ahajyaah, donon apne apne rath par chadh kar nikal gaye, aur yehu se milne ko bahar ja kar

yijrail nabot ki bhoomi mein us se bhent ki.

22 Yehu ko dekhte hi yoraam ne poochha, he yehu kya kushal hai? Yehu ne uttar diya, jab tak teri

mata izebel chhinalpan aur tona karti rahe, tab tak kushal kahan?

23 Tab yoraam raas pher ke, aur ahajyaah se yah kahkar ki he ahajyaah vishwasghaat hai, bhaag
chal.

24 Tab yehu ne dhanush ko kaan tak kheench kar yoraam ke pakhaudon ke beech aisa teer mara, ki

vah uska hriday phod kar nikal gaya, aur vah apne rath mein jhuk kar gir pada.

25 Tab yehu ne bidkar naam apne ek sardaar se kaha, use utha kar yijraili nabot ki bhoomi mein
phenk de; smaran to kar, ki jab main aur tu, ham donon ek sang savaar ho kar uske pita ahaab
ke peechhe peechhe chal rahe the tab Yahowa ne us se yah bhari vachan kahvaya tha, ki Yahowa

ki yah vani hai,

26 Ki nabot aur uske putron ka jo khoon huaa, use main ne dekha hai, aur Yahowa ki yah vani hai,
ki main usi bhoomi mein tujhe badla doonga. To ab Yahowa ke us vachan ke anusaar ise utha

kar usi bhoomi mein phenk de.

%7 Yah dekhkar Yahuda ka raja ahajyaah bari ke bhavan ke maarg se bhaag chala. Aur yehu ne uska
peechha kar ke kaha, use bhi rath hi par maro; to vah bhi yiblaam ke paas ki goor ki chadhai par

mara gaya, aur magiddo tak bhaag kar mar gaya.



28 Tab uske karmachariyon ne use rath par Yerushalem ko pahuncha kar daoodpur mein uske

purkhaon ke beech mitti di.
29 Ahajyaah to ahaab ke putra yoraam ke gyarahvein varsh mein Yahuda par rajya karne laga tha.

%0 Jab yehu yijrail ko aaya, tab izebel yah sun apni aankhon mein surma laga, apna sir sanvaar Kar,

khidki mein se jhankne lagi.

31 Jab yehu phatak mein ho kar aa raha tha tab usne kaha, he apne swami ke ghaat karne vale jimri,
kya kushal hai?

32 Tab usne khidki ki or munh utha kar poochha, meri or kaun hai? Kaun? Is par do teen khojon ne

uski or jhanka.

33 Tab usne kaha, use neeche gira do. So unhonne usko neeche gira diya, aur uske lohu ke kuchh

chheente bheet par aur kuchh ghodon par pade, aur unhonne usko paanv se lataad diya.

34 Tab vah bheetar ja kar khane peene laga; aur kaha, jao us shrapit stri ko dekh lo, aur use mitti

do; vah to raja ki beti hai.
35 Jab ve use mitti dene gaye, tab uski khopdi panvon aur hatheliyon ko chhod kar uska aur kuchh
na paya.

36 So unhonne laut kar us se kah diya; tab usne kaha, yah Yahowa ka vah vachan hai, jo usne apne
daas tishbi eliyyaah se kahalvaya tha, ki izebel ka maans yijrail ki bhoomi mein kutton se khaya
jayega.

37 Aur izebel ki loth yijrail ki bhoomi par khaad ki nai padi rahegi, yahan tak ki koi na kahega, yah

izebel hai.



2 I‘ajaon 10 2 Kings 10

! Ahaab ke to sattar bete, pote, shomron mein rahte the. So yehu ne shomron mein un purniyon ke
paas, aur jo yijrail ke hakim the, aur jo ahaab ke ladke-balon ke palne vale the, unke paas patra
likh kar bheje,

2 Ki tumhare swami ke bete, pote to tumhare paas rahte hain, aur tumhare rath, aur ghode bhi

hain, aur tumhare ek gadhvala nagar, aur hathiyaar bhi hain; to is patra ke haath lagte hi,

* Apne swami ke beton mein se jo sab se achchha aur yogya ho, usko chhaant kar, uske pita ki

gaddi par baithao, aur apne swami ke gharane ke liye lado.

4 Parantu ve nipat dar gaye, aur kahne lage, uske samhane do raja bhi thahar na sake, phir ham
kahan thahar sakenge?

® Tab jo raaj gharane ke kaam par tha, aur jo nagar ke oopar tha, unhonne aur purniyon aur ladke-
balon ke palne valon ne yehu ke paas yon kahla bheja, ki ham tere daas hain, jo kuchh tu ham se

kahe, use ham karenge; ham kisi ko raja na banayenge, jo tujhe bhaye vahi kar.

® Tab usne doosra patra likh kar unke paas bheja, ki yadi tum meri or ke ho aur meri mano, to apne
swami ke beton-poton ke sir katvakar kal isi samay tak mere paas yijrail mein hajir hona.

Rajputra to jo sattar manushya the, ve us nagar ke raison ke paas palte the.

’ Yah patra unke haath lagte hi, unhonne un sattaron rajputron ko pakad kar maar dala, aur unke

sir tokriyon mein rakh kar yijrail ko uske paas bhej diye.

8 Aur ek doot ne uske paas ja kar bata diya, ki rajkumaron ke sir aa gaye hain. Tab usne kaha,
unhein phatak mein do dher kar ke bihaan tak rakho.

° Bihaan ko usne bahar ja khade ho kar sab logon se kaha, tum to nirdosh ho, main ne apne swami

se rajadroh ki goshthi kar ke use ghaat kiya, parantu in sabhon ko kis ne maar dala?

10° Ab jaan lo ki jo vachan Yahowa ne apne daas eliyyaah ke dwara kaha tha, use usne poora kiya hai;
jo vachan Yahowa ne ahaab ke gharane ke vishay kaha, us mein se ek bhi baat bina poori hue na

rahegi.

1 Tab ahaab ke gharane ke jitne log yijrail mein rah gaye, un sabhon ko aur uske jitne pradhaan

purush aur mitra aur yajak the, un sabhon ko yehu ne maar dala, yahan tak ki usne kisi ko jeevit
na chhoda.

12 Tab vah vahan se chalkar shomron ko gaya. Aur maarg mein charvahon ke oon katarne ke sthaan

par pahuncha hi tha,

13 Ki Yahuda ke raja ahajyaah ke bhai yehu se mile aur jab usne poochha, tum kaun ho? Tab
unhonne uttar diya, ham ahajyaah ke bhai hain, aur rajputron aur rajmata ke beton ka

kushlakshem poochhne ko jate hain.



14 Tab usne kaha, inhein jeevit pakdo. So unhonne un ko jo bayalees purush the, jeevit pakda, aur

oon katarne ke sthaan ki bavli par maar dala, usne un mein se kisi ko na chhoda.

15 Jab vah vahan se chala, tab rekaab ka putra yahonadaab samhane se aata huaa usko mila. Uska
kushal us ne poochh kar kaha, mera man to teri or nishkapat hai so kya tera man bhi vaisa hi
hai? Yahonadaab ne kaha, han, aisa hi hai. Phir usne kaha, aisa ho, to apna haath mujhe de.
Usne apna haath use diya, aur vah yah kah kar use apne paas rath par chadhane laga, ki mere

sang chal.

16 Aur dekh, ki mujhe Yahowa ke nimitt kaisi jalan rahti hai. Tab vah uske rath par chadha diya
gaya.
7 Shomron ko pahunch kar usne Yahowa ke us vachan ke anusaar jo usne eliyyaah se kaha tha,

ahaab ke jitne shomron mein bache rahe, un sabhon ko maar ke vinaash kiya.

18 Tab yehu ne sab logon ko ikattha kar ke kaha, ahaab ne to baal ki thodi hi upasna ki thi, ab yehu
uski upasna badhke karega.

19 Isliye ab baal ke sab nabiyon, sab upaskon aur sab yajkon ko mere paas bula lao, un mein se koi
bhi na rah jaye; kyonki baal ke liye mera ek bada yagy hone vala haij; jo koi na aaye vah jeevit na

bachega. Yehu ne yah kaam kapat kar ke baal ke sab upaskon ko naash karne ke liye kiya.
20 Tab yehu ne kaha, baal ki ek pavitra mahasbha ka prachaar karo. Aur logon ne prachaar kiya.

21 Aur yehu ne sare Israel mein doot bheje; tab baal ke sab upasak aaye, yahan tak ki aisa koi na rah

gaya jo na aaya ho. Aur ve baal ke bhavan mein itne aaye, ki vah ek sire se doosre sire tak bhar
gaya.
22 Tab usne us manushya se jo vastra ke ghar ka adhikari tha, kaha, baal ke sab upaskon ke liye

vastra nikaal le aa; so vah unke liye vastra nikaal le aaya.

23 Tab yehu rekaab ke putra yahonadaab ko sang le kar baal ke bhavan mein gaya, aur baal ke
upaskon se kaha, dhoondh kar dekho, ki yahan tumhare sang Yahowa ka koi upasak to nahi hai,
keval baal hi ke upasak hain. Tab ve melabli aur homabli chadhane ko bheetar gaye.

24 Yehu ne to assi purush bahar thahra kar un se kaha tha, yadi un manushyon mein se jinhein
main tumhare haath kar dun, koi bhi bachne paye, to jo use jane dega uska praan, uske praan ki

santi jayega.

25 Phir jab homabli chadh chuka, tab yehu ne pahruon aur sardaron se kaha, bheetar ja kar unhein
maar dalo; koi nikalne na paye. Tab unhonne unhein talvaar se mara aur pahrue aur sardaar un

ko bahar phenk kar baal ke bhavan ke nagar ko gaye.
26 Aur unhonne baal ke bhavan mein ki lathein nikaal kar phoonk di.

27 Aur baal ki laath ko unhonne tod dala; aur baal ke bhavan ko dhakar paykhana bana diya; aur

vah aaj tak aisa hi hai.



%8 Yon yehu ne baal ko Israel mein se naash kar ke door kiya.

29 Taubhi nabaat ke putra yarobaam, jisne Israel se paap karaya tha, uske papon ke anusaar karne,

arthaat betel aur daan mein ke sone ke bachhdon ki pooja, us se yehu alag na huaa.

30 Aur Yahowa ne yehu se kaha, isliye ki nu ne vah kiya, jo meri drishti mein theek hai, aur ahaab ke
gharane se meri ichchha ke anusaar bartaav kiya hai, tere par pote ke putra tak teri santaan

Israel ki gaddi par virajti rahegi.

31 Parantu yehu ne Israel ke Parmeshwar Yahowa ki vyavastha par poorn man se chalne ki chauksi
na ki, varan yarobaam jisne Israel se paap karaya tha, uske papon ke anusaar karne se vah alag

na huaa.

32 Un dinon Yahowa Israel ko ghatane laga, isliye hajayel ne Israel ke un sare deshon mein un ko

mara:

33 Yardan se poorab ki or gilaad ka sara desh, aur gadi aur roobeni aur manashshei ka desh arthaat

aroyer se le kar jo arnon ki tarai ke paas hai, gilaad aur bashaan tak.

34 Yehu ke aur sab kaam aur jo kuchh usne kiya, aur uski poorn veerta, yah sab kya Israel ke rajaon

ke itihaas ki pustak mein nahi likha hai?

35 Nidaan yehu apne purkhaon ke sang so gaya, aur shomron mein usko mitti di gai, aur uska putra

yahoaahaaj uske sthaan par raja ban gaya.

36 Yehu ke shomron mein Israel par rajya karne ka samay to atthais varsh ka tha.



2 rajaon 11 2 Kings 11

! Jab ahajyaah ki mata atalyaah ne dekha, ki mera putra mar gaya, tab usne poore rajvansh ko

naash kar dala.

2 Parantu yahosheba jo raja yoraam ki beti, aur ahajyaah ki bahin thi, usne ahajyaah ke putra
yoaash ko ghaat hone vale rajkumaron ke beech mein se churakar dhai samet bichhaune rakhne

ki kothri mein chhipa diya. Aur unhonne use atalyaah se aisa chhipa rakha, ki vah mara na gaya.

* Aur vah uske paas Yahowa ke bhavan mein chhavarsh chhipa raha, aur atalyaah desh par rajya
karti rahi.

4 Satvein varsh mein yahoyada ne jalladon aur pahruon ke shataptiyon ko bula bheja, aur un ko
Yahowa ke bhavan mein apne paas le aaya; aur un se vacha bandhi aur Yahowa ke bhavan mein

un ko shapath khila kar, un ko rajputra dikhaya.

® Aur usne unhein aagya di, ki ek kaam karo: arthaat tum mein se ek tihai log jo vishramdin ko

aane vale hon, vah rajabhvan ke pahre ki chauksi karein.

® Aur ek tihai log soor naam phatak mein thahre rahein, aur ek tihai log pahruon ke peechhe ke

phatak mein rahein; yon tum bhavan ki chauksi kar ke logon ko roke rahna.

" Aur tumhare do dal arthaat jitne vishraam din ko bahar jane vale hon vah raja ke aaspaas ho kar

Yahowa ke bhavan ki chauksi karein.

8 Aur tum apne apne haath mein hathiyaar liye hue raja ke charon or rahna, aur jo koi pantiyon ke

bheetar ghusna chahe vah maar dala jaye, aur tum raja ke aate-jate samay uske sang rahna.

® Yahoyada yajak ki in sab aagyaon ke anusaar shataptiyon ne kiya. Ve vishramdin ko aane vale aur

jane vale donon dalon ke apne apne janon ko sang le kar yahoyada yajak ke paas gaye.

10 Tab yajak ne shataptiyon ko raja Daud ke barchhe, aur dhalein jo Yahowa ke bhavan mein thi de
di.

1 Isliye ve pahrue apne apne haath mein hathiyaar liye hue bhavan ke dakkhini kone se le kar

uttari kone tak vedi aur bhavan ke paas raja ke charon or uski aad kar ke khade hue.

12 Tab usne rajkumaar ko bahar la kar uske sir par mukut, aur saksheepatra dhar diya; tab logon ne

uska abhishek kar ke usko raja banaya; phir tali baja baja kar bol uthe, raja jeevit rahe.
13 Jab atalyaah ko pahruon aur logon ka halchal sun pada, tab vah unke paas Yahowa ke bhavan
mein gai.

4 Aur usne kya dekha ki raja reeti ke anusaar khambhe ke paas khada hai, aur raja ke paas
pradhaan aur turhi bajane vale khade hain. Aur log aanand karte aur turhiyan baja rahe hain.

Tab atalyaah apne vastra phadkar rajadroh rajadroh yon pukarne lagi.



15 Tab yahoyada yajak ne dal ke adhikari shataptiyon ko aagya di ki use apni pantiyon ke beech se
nikaal le jao; aur jo koi uske peechhe chale use talvaar se maar dalo. Kyonki yajak ne kaha, ki

vah Yahowa ke bhavan mein na maar dali jaye.

16 Isliye unhonne donon or se usko jagah di, aur vah us maarg ke beech se chali gai, jis se ghode

rajabhvan mein jaya karte the; aur vahan vah maar dali gai.

7 Tab yahoyada ne Yahowa ke, aur raja-praja ke beech Yahowa ki praja hone ki vacha bandhai, aur

usne raja aur praja ke madhya bhi vacha bandhai.

18 Tab sab logon ne baal ke bhavan ko ja kar dha diya, aur uski vediyan aur moortein bhali bhanti
tod di; aur mataan naam baal ke yajak ko vediyon ke samhane hi ghaat kiya. Aur yajak ne

Yahowa ke bhavan par adhikari thahra diye.

19 Tab vah shataptiyon, jalladon aur pahruon aur sab logon ko saath le kar raja ko Yahowa ke
bhavan se neeche le gaya, aur pahruon ke phatak ke maarg se rajabhvan ko pahuncha diya. Aur

raja rajgaddi par virajmaan huaa.

20 Tab sab log aanandit hue, aur nagar mein shanti hui. Atalyaah to rajabhvan ke paas talvaar se

maar dali gai thi.

21 Jab yoaash raja huaa, us samay vah saat varsh ka tha.



2 rajaon 12 2 Kings 12

! Yehu ke satvein varsh mein yoaash rajya karne laga, aur Yerushalem mein chalees varsh tak rajya

karta raha. Uski mata ka naam sibya tha jo bersheba ki thi.

2 Aur jab tak yahoyada yajak yoaash ko shiksha deta raha, tab tak vah vahi kaam karta raha jo
Yahowa ki drishti mein theek hai.

® Taubhi oonche sthaan giraye na gaye; praja ke log tab bhi oonche sthaan par bali chadhate aur

dhoop jalate rahe.

4 Aur yoaash ne yajkon se kaha, pavitra ki hui vastuon ka jitna rupya Yahowa ke bhavan mein
pahunchaya jaye, arthaat gine hue logon ka rupya aur jitne rupye ke jo koi yogya thahraya jaye,

aur jitna rupya jiski ichchha Yahowa ke bhavan mein le aane ki ho,

® In sab ko yajak log apni jaan pahchaan ke logon se liya karein aur bhavan mein jo kuchh toota

phoota ho usko sudhaar dein.

® Taubhi yajkon ne bhavan mein jo toota phoota tha, use yoaash raja ke teisvein varsh tak nahi
sudhara tha.

’ Isliye raja yoaash ne yahoyada yajak, aur aur yajkon ko bulva kar poochha, bhavan mein jo kuchh
toota phoota hai, use tum kyon nahi sudharte? Ab se apni jaan pahchaan ke logon se aur rupya

nalena, aur jo tumhein mile, use bhavan ke sudharne ke liye de dena.
& Tab yajkon ne manliya ki na to ham praja se aur rupya lein aur na bhavan ko sudharein.

® Tab yahoyada yajak ne ek sandook le, us ke dhakne mein chhed kar ke usko Yahowa ke bhavan
mein aane valon ke dahine haath par vedi ke paas dhar diya; aur dwaar ki rakhvali karne vale

yajak us mein vah sab rupya dalte lage jo Yahowa ke bhavan mein laya jata tha.

10 Jab unhonne dekha, ki sandook mein bahut rupya hai, tab raja ke pradhaan aur mahayajak ne

aakar use thailiyon mein baandh diya, aur Yahowa ke bhavan mein paye hue rupye ko gin liya.

1 Tab unhonne us taule hue rupye ko un kaam karane valon ke haath mein diya, jo Yahowa ke
bhavan mein adhikari the; aur inhonne use Yahowa ke bhavan ke banane vale badhaiyon, rajon,

aur sangatrashon ko diye.

12 Aur lakdi aur gadhe hue patthar mol lene mein, varan jo kuchh bhavan ke toote phoote ki

marammat mein kharch hota tha, us mein lagaya.

13 Parantu jo rupya Yahowa ke bhavan mein aata tha, us se chandi ke tasle, chimte, katore, turhiyan

aadi sone va chandi ke kisi prakaar ke patra na bane.

14 Parantu vah kaam karne vale ko diya gaya, aur unhonne use le kar Yahowa ke bhavan ki

marammat ki.



15 Aur jinke haath mein kaam karne valon ko dene ke liye rupya diya jata tha, un se kuchh hisaab

na liya jata tha, kyonki ve sachchai se kaam karte the.

16 Jo rupya doshabliyon aur papabliyon ke liye diya jata tha, yah to Yahowa ke bhavan mein na
lagaya gaya, vah yajkon ko milta tha.

7 Tab araam ke raja hajayel ne gat nagar par chadhai ki, aur us se ladai kar ke use le liya. Tab usne

Yerushalem par bhi chadhai karne ko apna munh kiya.

18 Tab Yahuda ke raja yoaash ne un sab pavitra vastuon ko jinhein uske purkha yahoshapaat
yahoraam aur ahajyaah naam Yahuda ke rajaon ne pavitra kiya tha, aur apni pavitra ki hui
vastuon ko bhi aur jitna sona Yahowa ke bhavan ke bhandaron mein aur rajabhvan mein mila,
us sab ko le kar araam ke raja hajayel ke paas bhej diya; aur vah Yerushalem ke paas se chala

gaya.

19 Yoaash ke aur sab kaam jo usne kiya, vah kya Yahuda ke rajaon ke itihaas ki pustak mein nahi
likhe hain?

20 Yoaash ke karmachariyon ne rajadroh ki goshthi kar ke, usko millo ke bhavan mein jo silla ki

utrai par tha, maar dala.

21 Arthaat shimaat ka putra yojakaar aur shomer ka putra yahojabaad, jo uske karmachari the,
unhonne use aisa mara, ki vah mar gaya. Tab use uske purkhaon ke beech daoodpur mein mitti

di, aur uska putra amasyaah uske sthaan par rajya karne laga.



2 rajaon 13 2 Kings 13

! Ahajyaah ke putra Yahuda ke raja yoaash ke teisvein varsh mein yehu ka putra yahoaahaaj

shomron mein Israel par rajya karne laga, aur satrah varsh tak rajya karta raha.

2 Aur usne vah kiya, jo Yahowa ki drishti mein bura tha arthaat nabaat ke putra yarobaam jisne

Israel se paap karaya tha, uske papon ke anusaar vah karta raha, aur un ko chhod na diya.

3 Isliye Yahowa ka krodh Israeliyon ke viruddh bhadak utha, aur usne un ko araam ke raja hajayel,

aur uske putra benhadad ke aadheen kar diya.

“ Tab yahoaahaaj Yahowa ke samhane gidgidaya aur Yahowa ne uski sun li; kyonki usne Israel par

andher dekha ki araam ka raja un par kaisa andher karta tha.

® Isliye Yahowa ne Israel ko ek chhudane vala diya aur ve araam ke vash se chhoot gaye; aur Israeli

agle dinon ki nai phir apne apne dere mein rahne lage.

® Taubhi ve aise papon se na phire, jaise yarobaam ke gharane ne kiya, aur jinke anusaar usne Israel

se paap karaye the: parantu un mein chalte rahe, aur shomron mein ashera bhi khadi rahi.

" Araam ke raja ne to yahoaahaaj ki sena mein se keval pachaas savaar, das rath, aur das hajaar
pyade chhod diye the; kyonki usne un ko naash kiya, aur raund raund kar ke dhooli mein mila
diya tha.

8 Yahoaahaaj ke aur sab kaam jo usne kiye, aur uski veerta, yah sab kya Israel ke rajaon ke itihaas ki

pustak mein nahi likha hai?

° Nidaan yahoaahaaj apne purkhaon ke sang so gaya aur shomron mein use middi di gai; aur uska

putra yoaash uske sthaan par rajya karne laga.

10 Yahuda ke raja yoaash ke rajya ke sainteesvein varsh mein yahoaahaaj ka putra yahoaash

shomron mein Israel par rajya karne laga, aur solah varsh tak rajya karta raha.

1 Aur usne vah kiya jo Yahowa ki drishti mein bura tha, arthaat nabaat ka putra yarobaam jisne

Israel se paap karaya tha, uske papon ke anusaar vah karta raha, aur un se alag na huaa.

12 Yoaash ke aur sab kaam jo usne kiye, aur jis veerta se vah Yahuda ke raja amasyaah se lada, yah

sab kya Israel ke rajaon ke itihaas ki pustak mein nahi likha hai?

13 Nidaan yoaash apne purkhaon ke sang so gaya aur yarobaam uski gaddi par virajmaan huaa; aur

yoaash ko shomron mein isra el ke rajaon ke beech mitti di gai.

14 Aur eleesha ko vah rog lag gaya jis se vah marne par tha, tab Israel ka raja yoaash uske paas gaya,
aur us ke oopar rokar kahne laga, haay mere pita! Haay mere pita! Haay Israel ke rath aur

savaro! Eleesha ne us se kaha, dhanush aur teer le aa.

15 Vah uske paas dhanush aur teer le aaya.



16 Tab usne Israel ke raja se kaha, dhanush par apna haath laga. Jab usne apna haath lagaya, tab

eleesha ne apne haath raja ke hathon par dhar diye.

7 Tab usne kaha, poorva ki khidki khol. Jab usne use khol diya, tab eleesha ne kaha, teer chhod de;
usne teer chhoda. Aur eleesha ne kaha, yah teer Yahowa ki or se chhutkare arthaat araam se
chhutkare ka chinh hai, isliye tu apek mein araam ko yahan tak maar lega ki unka ant kar

dalega.

18 Phir usne kaha, teeron ko le; aur jab usne unhein liya, tab usne Israel ke raja se kaha, bhoomi par

maar; tab vah teen baar maar kar thahar gaya.

19 Aur Parmeshwar ke jan ne us par krodhit ho kar kaha, tujhe to paanch chha: baar marna chahiye
tha. Aisa karne se to tu araam ko yahan tak marta ki unka ant kar dalta, parantu ab tu unhein

teen hi baar marega.
20 Tab eleesha mar gaya, aur use mitti di gai. Ek varsh ke baad moaab ke dal desh mein aaye.

21 Log kisi manushya ko mitti de rahe the, ki ek dal unhein dekh pada tab unhonne us loth ko
eleesha ki kabar mein daal diya, aur eleesha ki haddiyon ke chhoote hi vah ji utha, aur apne

pavon ke bal khada ho gaya.
22 Yahoaahaaj ke jeevan bhar araam ka raja hajayel Israel par andher hi karta raha.

23 Parantu Yahowa ne un par anugrah kiya, aur un par daya kar ke apni us vacha ke karan jo usne
Ibrahim, Ishaq aur Yakub se bandhi thi, un par kripa drishti ki, aur na to unhein naash kiya, aur

na apne samhane se nikaal diya.

24 Tab araam ka raja hajayel mar gaya, aur uska putra benhadad uske sthaan par raja ban gaya.

25 Aur yahoaahaaj ke putra yahoaash ne hajayel ke putra benhadad ke haath se ve nagar phir le liye,
jinhein usne yuddh kar ke uske pita yahoaahaaj ke haath se chheen liya tha. Yoaash ne usko teen

baar jeet kar Israel ke nagar phir le liye.



2 rajaon 14 2 Kings 14

! Israel ke raja yahoaahaaj ke putra yoaash ke doosre varsh mein Yahuda ke raja yoaash ka putra

amasyaah raja huaa.

2 Jab vah rajya karne laga. Tab vah pachchees varsh ka tha, aur Yerushalem mein untees varsh rajya

karta raha. Aur uski mata ka naam yahoaddeen tha, jo Yerushalem ki thi.

% Usne vah kiya jo Yahowa ki drishti mein theek tha taubhi apne mool purush Daud ki nai na kiya;

usne theek apne pita yoaash ke se kaam kiye.

4 Uske dinon mein oonche sthaan giraye na gaye; log tab bhi un par bali chadhate, aur dhoop jalate

rahe.

® Jab rajya uske haath mein sthir ho gaya, tab usne apne un karmachariyon ko maar dala, jinhonne

uske pita raja ko maar dala tha.

® Parantu un khooniyon ke ladke-balon ko usne na maar dala, kyonki Yahowa ki yah aagya Musa ki
vyavastha ki pustak mein likhi hai, ki putra ke karan pita na maar dala jaye, aur pita ke karan

putra na maar dala jaye: jisne paap kiya ho, vahi us paap ke karan maar dala jaye.

’ Usi amasyaah ne lon ki tarai mein das hajaar edomi purush maar dale, aur sela nagar se yuddh

kar ke use le liya, aur uska naam yoktel rakha, aur vah naam aaj tak chalta hai.

8 Tab amasyaah ne Israel ke raja yoaash ke paas jo yehu ka pota aur yahoaahaaj ka putra tha dooton

se kahla bheja, ki aa ham ek doosre ka samhana karein.

? Israel ke raja yoaash ne Yahuda ke raja amasyaah ke paas yon kahla bheja, ki labanon par ki ek
jhadberi ne labanon ke ek devdaru ke paas kahla bheja, ki apni beti mere bete ko byaah de; itne

mein labanon mein ka ek banapshu paas se chala gaya aur us jhadberi ko raund dala.

10 Tu ne edomiyon ko jeeta to hai isliye tu phool utha hai. Usi par badai marta huaa ghar rah ja; tu

apni hani ke liye yahan kyon haath uthata hai, jis se tu kya varan Yahuda bhi neecha khayega?

11 Parantu amasyaah ne na mana. Tab Israel ke raja yoaash ne chadhai ki, aur usne aur Yahuda ke

raja amasyaah ne Yahuda desh ke betshemesh mein ek doosre ka samhana kiya.
12 Aur Yahuda Israel se haar gaya, aur ek ek apne apne dere ko bhaga.

13 Tab Israel ke raja yoaash ne Yahuda ke raja amasyaah ko jo ahajyaah ka pota, aur yoaash ka putra
tha, betshemesh mein pakad liya, aur Yerushalem ko gaya, aur Yerushalem ki shahrapnaah mein

se epraimi phatak se kone vale phatak tak chaar sau haath gira diye.

14 Aur jitna sona, chandi aur jitne patra Yahowa ke bhavan mein aur rajabhvan ke bhandaron mein

mile, un sab ko aur bandhak logon ko bhi le kar vah shomron ko laut gaya.



15 Yoaash ke aur kaam jo usne kiye, or uski veerta aur usne kis reeti Yahuda ke raja amasyaah se

yuddh kiya, yah sab kya Israel ke rajaon ke itihaas ki pustak mein nahi likha hai?

16 Nidaan yoaash apne purkhaon ke sang so gaya aur use Israel ke rajaon ke beech shomron mein

mitti di gai; aur uska putra yarobaam uske sthaan par rajya karne laga.

7 Yahoaahaaj ke putra Israel ke raja yahoaash ke marne ke baad yoaash ka putra Yahuda ka raja

amasyaah pandrah varsh jeevit raha.
'8 Amasyaah ke aur kaam kya Yahuda ke rajaon ke itihaas ki pustak mein nahi likhe hain?

19 Jab Yerushalem mein uske viruddh rajadroh ki goshthi ki gai, tab vah lakeesh ko bhaag gaya. So

unhonne lakeesh tak uska peechha kar ke usko vahan maar dala.

20 Tab vah ghodon par rakh kar Yerushalem mein pahunchaya gaya, aur vahan uske purkhaon ke

beech usko daoodpur mein mitti di gai.

21 Tab sari Yahudi praja ne ajaryaah ko le kar, jo solah varsh ka tha, uske pita amasyaah ke sthaan

par raja niyukt kar diya.

22 Jab raja amasyaah apne purkhaon ke sang so gaya, uske baad ajaryaah ne elat ko dridh kar ke

Yahuda ke vash mein phir kar liya.

%3 Yahuda ke raja yoaash ke putra amasyaah ke rajya ke pandrahvein varsh mein Israel ke raja

yoaash ka putra yarobaam shomron mein rajya karne laga, aur ektalees varsh rajya karta raha.

24 Usne vah kiya, jo Yahowa ki drishti mein bura tha; arthaat nabaat ke putra yarobaam jisne Israel

se paap karaya tha, uske papon ke anusaar vah karta raha, aur un se vah alag na huaa.

25 Usne Israel ka sivana hamaat ki ghati se le araba ke taal tak jyon ka tyon kar diya, jaisa ki Israel
ke Parmeshwar Yahowa ne amittai ke putra apne daas gathepervasi yona bhavishyadwakta ke

dwara kaha tha.

%6 Kyonki Yahowa ne Israel ka dukh dekha ki bahut hi kathin hai, varan kya bandhuaa kya

swadheen koi bhi bacha na raha, aur na Israel ke liye koi sahayak tha.

27 Yahowa ne nahi kaha tha, ki main Israel ka naam dharti par se mita daloonga. So usne yoaash ke

putra yarobaam ke dwara un ko chhutkara diya.

28 Yarobaam ke aur sab kaam jo usne kiye, aur kaise parakram ke saath usne yuddh kiya, aur
damishk aur hamaat ko jo pahle Yahuda ke rajya mein the Israel ke vash mein phir mila liya, yah

sab kya Israel ke rajaon ke itihaas ki pustak mein nahi likha hai?

29 Nidaan yarobaam apne purkhaon ke sang jo Israel ke raja the so gaya, aur uska putra jakaryaah

uske sthaan par rajya karne laga.



2 rajaon 15 2 Kings 15

! Israel ke raja yarobaam ke sataisvein varsh mein Yahuda ke raja amasyaah ka putra ajaryaah raja

huaa.

2 Jab vah rajya karne laga, tab solah varsh ka tha, aur Yerushalem mein bavan varsh rajya karta

raha. Uski mata ka naam yakolyaah tha, jo Yerushalem ki thi.

? Jaise uska pita amasyaah kiya karta tha jo Yahowa ki drishti mein theek tha, vaise hi vah bhi karta
tha.

“ Taubhi oonche sthaan giraye na gaye; praja ke log us samay bhi un par bali chadhate, aur dhoop

jalate rahe.

®> Aur Yahowa ne us raja ko aisa mara, ki vah marne ke din tak kodhi raha, aur alag ek ghar mein
rahta tha. Aur yotaam naam rajputra uske gharane ke kaam par adhikari ho kar desh ke logon

ka nyaay karta tha.

® Ajaryaah ke aur sab kaam jo usne kiye, vah kya Yahuda ke rajaon ke itihaas ki pustak mein tahi
likhe hain?

’ Nidaan ajaryaah apne purkhaon ke sang so gaya aur us ko daoodpur mein uske purkhaon ke

beech mitti di gai, aur uska putra yotaam uske sthaan par rajya karne laga.

8 Yahuda ke raja ajaryaah ke adteesvein varsh mein yarobaam ka putra jakaryaah Israel par

shomron mein rajya karne laga, aur chha: maheene rajya kiya.

® Usne apne purkhaon ki nai vah kiya, jo Yahowa ki drishti mein bura hai, arthaat nabaat ke putra
yarobaam jisne Israel se paap karaya tha, uske papon ke anusaar vah karta raha, aur un se vah

alag na huaa.

10" Aur yabesh ke putra shalloom ne us se rajadroh ki goshthi kar ke usko praja ke samhane mara,

aur uska ghaat kar ke uske sthaan par raja huaa.
1 Jakaryaah ke aur kaam Israel ke rajaon ke itihaas ki pustak mein likhe hain.

12 Yon Yahowa ka vah vachan poora huaa, jo usne yehu se kaha tha, ki tere parpote ke putra tak teri

santaan Israel ki gaddi par baithti jayegi. Aur vaisa hi huaa.

13 Yahuda ke raja ujjiyyaah ke untaleesvein varsh mein yabesh ka putra shalloom rajya karne laga,

aur maheene bhar shomron mein rajya karta raha.

14 Kyonki gadi ke putra manhem ne, tirsa se shomron ko ja kar yabesh ke putra shalloom ko vahi

mara, aur use ghaat kar ke uske sthaan par raja huaa.

15 Shalloom ke aur kaam aur usne rajadroh ki jo goshthi ki, yah sab Israel ke rajaon ke itihaas ki

pustak mein likha hai.



16 Tab manhem ne tirsa se ja kar, sab nivasiyon aur aas paas ke desh samet tipsah ko is karan maar
liya, ki tipsahiyon ne uske liye phatak na khole the, is karan usne unhein maar liya, aur us mein

jitni garbhavti striyan thi, us sabhon ko cheer dala.

7 Yahuda ke raja ajaryaah ke untaleesvein varsh mein gadi ka putra manhem Israel par rajya karne

laga, aur das varsh shomron mein rajya karta raha.

18 Usne vah kiya, jo Yahowa ki drishti mein bura tha, arthaat nabaat ke putra yarobaam jisne Israel
se paap karaya tha, uske papon ke anusaar vah karta raha, aur un se vah jeevan bhar alag na

huaa.

19 Ashshoor ke raja pool ne desh par chadhai ki, aur manhem ne usko hajaar kikkaar chandi is

ichchha se di, ki vah uska sahayak ho kar rajya ko uske haath mein sthir rakhe.

20 Yah chandi ashshoor ke raja ko dene ke liye manhem ne bade bade dhanvaan Israeliyon se le li,
ek ek purush ko pachaas pachaas shekel chandi deni padi; tab ashshoor ka raja desh ko chhod
kar laut gaya.

21 Manhem ke aur kaam jo usne kiye, ve sab kya Israel ke rajaon ke itihaas ki pustak mein nahi
likhe hain?

22 Nidaan manhem apne purkhaon ke sang so gaya aur uska putra pakahyaah uske sthaan par rajya

karne laga.

23 Yahuda ke raja ajaryaah ke pachasvein varsh mein manhem ka putra pakahyaah shomron mein

Israel par rajya karne laga, aur do varsh tak rajya karta raha.

24 Usne vah kiya jo Yahowa ki drishti mein bura tha, arthaat nabaat ke putra yarobaam jisne Israel

se paap karaya tha, uske papon ke anusaar vah karta raha, aur un se vah alag na huaa.

25 Uske sardaar ramalyaah ke putra pekah ne us se rajadroh ki goshthi kar ke, shomron ke
rajabhvan ke gummat mein usko aur uske sang argob aur arye ko mara; aur pekah ke sang

pachaas giladi purush the, aur vah uska ghaat kar ke uske sthaan par raja ban gaya.
%6 Pakahyaah ke aur sab kaam jo usne kiye, vah Israel ke rajaon ke itihaas ki pustak mein likhe hain.

%7 Yahuda ke raja ajaryaah ke bavanvein varsh mein ramalyaah ka putra pekah shomron mein Israel

par rajya karne laga, aur bees varsh tak rajya karta raha.

28 Usne vah kiya, jo Yahowa ki drishti mein bura tha, arthaat nabaat ke putra yarobaam, jisne Israel

se paap karaya tha, uske papon ke anusaar vah karta raha, aur un se vah alag na huaa.

29 Israel ke raja pekah ke dinon mein ashshoor ke raja tiglatpileser ne aakar iyyon, abelbetmaka,
yanoh, kedesh aur hasor naam nagron ko aur gilaad aur galeel, varan naptali ke poore desh ko

bhi le liya, aur unke logon ko bandhuaa kar ke ashshoor ko le gaya.



30 Ujiyyaah ke putra yotaam ke beesvein varsh mein ela ke putra hoshe ne ramalyaah ke putra

pekah se rajadroh ki goshthi kar ke use mara, aur use ghaat kar ke uske sthaan par raja ban gaya.
31 Pekah ke aur sab kaam jo usne kiye vah Israel ke rajaon ke itihaas ki pustak mein likhe hain.

32 Ramalyaah ke putra Israel ke raja pekah ke doosre varsh mein Yahuda ke raja ujiyyaah ka putra

yotaam raja huaa.

33 Jab vah rajya karne laga, tab pachchees varsh ka tha, aur Yerushalem mein solah varsh tak rajya

karta raha. Aur uski pata ka naam yaroosha tha jo sadok ki beti thi.

34 Usne vah kiya jo Yahowa ki drishti mein theek tha, arthaat jaisa uske pita ujiyyaah ne kiya tha,
theek vaisa hi usne bhi kiya.

35 Taubhi oonche sthaan giraye na gaye, praja ke log un par us samay bhi bali chadhate aur dhoop

jalate rahe. Yahowa ke bhavan ke oonche phatak ko isi ne banaya tha.

36 Yotaam ke aur sab kaam jo usne kiye, ve kya Yahuda ke rajaon ke itihaas ki pustak mein nahi
likhe hain?

37 Un dinon mein Yahowa araam ke raja raseen ko, aur ramalyaah ke putra pekah ko, Yahuda ke

viruddh bhejne laga.

38 Nidaan yotaam apne purkhaon ke sang so gaya aur apne moolpurush Daud ke nagar mein apne

purkhaon ke beech usko mitti di gai, aur uska putra aahaaj uske sthaan par rajya karne laga.



2 I‘ajaon 16 2 Kings 16

! Ramalyaah ke putra pekah ke satrahvein varsh mein Yahuda ke raja yotaam ka putra aahaaj rajya

karne laga.

2 Jab aahaaj rajya karne laga, tab vah bees varsh ka tha, aur solah varsh tak Yerushalem mein rajya
karta raha. Aur usne apne moolpurush Daud ka sa kaam nahi kiya, jo uske Parmeshwar Yahowa

ki drishti mein theek tha.

® Parantu vah Israel ke rajaon ki si chaal chala, varan un jatiyon ke ghinaune kamon ke anusaar,
jinhein Yahowa ne Israeliyon ke samhane se desh se nikaal diya tha, usne apne bete ko bhi aag

mein hom kar diya.

4 Aur oonche sthanon par, aur pahadiyon par, aur sab hare vrikshon ke tale, vah bali chadhaya aur

dhoop jalaya karta tha.

® Tab araam ke raja raseen, aur ramalyaah ke putra Israel ke raja pekah ne ladne ke liye Yerushalem
par chadhai ki, aur unhonne aahaaj ko gher liya, parantu yuddh kar ke un se kuchh ban na
pada.

® Us samay araam ke raja raseen ne, elat ko araam ke vash mein kar ke, Yahudiyon ko vahan se

nikaal diya; tab arami log elat ko gaye, aur aaj ke din tak vahan rahte hain.

" Aur aahaaj ne doot bhej kar ashshoor ke raja tiglatpileser ke paas kahla bheja ki mujhe apna daas,
varan beta jaan kar chadhai kar, aur mujhe araam ke raja aur Israel ke raja ke haath se bacha jo

mere viruddh uthe hain.

8 Aur aahaaj ne Yahowa ke bhavan mein aur rajabhvan ke bhandaron mein jitna sona-chandi mila

use ashshoor ke raja ke paas bhent kar ke bhej diya.

® Uski maan kar ashshoor ke raja ne damishk par chadhai ki, aur use le kar uske logon ko

bandhuaa kar ke, keer ko le gaya, aur raseen ko maar dala.

10 Tab raja aahaaj ashshoor ke raja tiglatpileser se bhent karne ke liye damishk ko gaya, aur vahan
ki vedi dekh kar uski sab banavat ke anusaar uska naksha ooriyyaah yajak ke paas namoona kar
ke bhej diya.

™1 Aur theek isi namoone ke anusaar jise raja aahaaj ne damishk se bheja tha, ooriyyaah yajak ne

raja aahaaj ke damishk se aane tak ek vedi bana di.
12 Jab raja damishk se aaya tab usne us vedi ko dekha, aur uske nikat ja kar us par bali chadhaye.

13 Usi vedi par usne apna homabli aur annabli jalaya, aur argh diya aur melabliyon ka lohu chhidak

diya.

14 Aur peetal ki jo vedi Yahowa ke samhane rahti thi usko usne bhavan ke samhane se arthaat apni

vedi aur Yahowa ke bhavan ke beech se hata kar, us vedi ki uttar or rakh diya.



15 Tab raja aahaaj ne ooriyyaah yajak ko yah aagya di, ki bhor ke homabli aur saanjh ke annabli,
raja ke homabli aur uske annabli, aur sab sadharan logon ke homabli aur argh badi vedi par
chadhaya kar, aur homabliyon aur melabliyon ka sab lohu us par chhidak; aur peetal ki vedi ke

vishay main vichaar karoonga.
16 Raja aahaaj ki is aagya ke anusaar ooriyyaah yajak ne kiya.

7 Phir raja aahaaj ne kursiyon ki patriyon ko kaat dala, aur haudiyon ko un par se utaar diya, aur
bade haud ko un peetal ke bailon par se jo uske tale the utarkar, pattharon ke pharsh par dhar
diya.

18 Aur vishraam ke din ke liye jo chhaya huaa sthaan bhavan mein bana tha, aur raja ke bahar ke
pravesh karne ka phatak, un ko usne ashshoor ke raja ke karan Yahowa ke bhavan se alag kar

diya.

19 Aahaaj ke aur kaam jo usne kiye, ve kya Yahuda ke rajaon ke itihaas ki pustak mein nahi likhe

hain?

20 Nidaan aahaaj apne purkhaon ke sang so gaya aur use uske purkhaon ke beech daoodpur mein

mitti di gai, aur uska putra hijkiyyaah uske sthaan par rajya karne laga.



2 rajaon 17 2 Kings 17

! Yahuda ke raja aahaaj ke barahvein varsh mein ela ka putra hoshe shomron mein, Israel par rajya

karne laga, aur nau varsh tak rajya karta raha.

2 Usne vahi kiya jo Yahowa ki drishti mein bura tha, parantu Israel ke un rajaon ke barabar nahi jo

us se pahile the.

3 Us par ashshoor ke raja shalmaneser ne chadhai ki, aur hoshe uske aadheen ho kar, usko bhent

dene laga.

4 Parantu ashshoor ke raja ne hoshe ko rajadroh ki goshthi karne vala jaan liya, kyonki usne “so”
naam Misr ke raja ke paas doot bheje, aur ashshoor ke raja ke paas saliyana bhent bhejni chhod

di; is karan ashshoor ke raja ne usko band kiya, aur bedi dalkar bandeegrih mein daal diya.

® Tab ashshoor ke raja ne poore desh par chadhai ki, aur shomron ko ja kar teen varsh tak use

ghere raha.

® Hoshe ke nauvein varsh mein ashshoor ke raja ne shomron ko le liya, aur Israel ko ashshoor mein

le ja kar, halah mein aur gojaan ki nadi habor ke paas aur madiyon ke nagron mein basaya.

’ Iska yah karan hai, ki yadyapi Israeliyon ka Parmeshwar Yahowa un ko Misr ke raja firaun ke
haath se chhuda kar Misr desh se nikaal laya tha, taubhi unhonne uske viruddh paap kiya, aur

paraye devtaon ka bhay mana.

& Aur jin jatiyon ko Yahowa ne Israeliyon ke samhane se desh se nikala tha, unki reeti par, aur apne

rajaon ki chalai hui reetiyon par chalte the.

° Aur Israeliyon ne kapat kar ke apne Parmeshwar Yahowa ke viruddh anuchit kaam kiye, arthaat
pahruon ke gummat se le kar gadh vale nagar tak apni sari bastiyon mein oonche sthaan bana
liye;

10" Aur sab oonchi pahadiyon par, aur sab hare vrikshon ke tale lathein aur ashera khade kar liye.

1 Aur aise oonche sthanon mein un jatiyon ki nai jin ko Yahowa ne unke samhane se nikaal diya

tha, dhoop jalaya, aur Yahowa ko krodh dilane ke yogya bure kaam kiye.
12 Aur moorton ki upasna ki, jiske vishay Yahowa ne un se kaha tha ki tum yah kaam na karna.

13 Taubhi Yahowa ne sab bhavishyadwaktaon aur sab darshiyon ke dwara Israel aur Yahuda ko yah
kah kar chitaya tha, ki apni buri chaal chhod kar us sari vyavastha ke anusaar jo main ne
tumhare purkhaon ko di thi, aur apne daas bhavishyadwaktaon ke haath tumhare paas

pahunchai hai, meri aagyaon aur vidhiyon ko mana karo.

4 Parantu unhonne na mana, varan apne un purkhaon ki nai, jinhonne apne Parmeshwar Yahowa

ka vishwaas na kiya tha, ve bhi hatheele ban gaye.



15 Aur ve uski vidhiyon aur apne purkhaon ke saath uski vacha, aur jo chitauniyan usne unhein di
thi, un ko tuchchh jaan kar, nikammi baton ke peechhe ho liye; jis se ve aap nikamme ho gaye,
aur apne charon or ki un jatiyon ke peechhe bhi ho liye jinke vishay Yahowa ne unhein aagya di

thi ki unke se kaam na karna.

16 Varan unhonne apne Parmeshwar Yahowa ki sab aagyaon ko tyaag diya, aur do bachhdon ki
moortein dhaal kar banai, aur ashera bhi banai; aur aakaash ke sare ganon ko dandavat ki, aur

baal ki upasna ki.

7 Aur apne bete-betiyon ko aag mein hom kar ke chadhaya; aur bhavi kahne valon se poochhne,
aur tona karne lage; aur jo Yahowa ki drishti mein bura tha jis se vah krodhit bhi hota hai, uske

karne ko apni ichchha se bik gaye.

18 Is karan Yahowa Israel se ati krodhit huaa, aur unhein apne samhane se door kar diya; Yahuda ka

gotra chhod aur koi bacha na raha.

19 Yahuda ne bhi apne Parmeshwar Yahowa ki aagyayen na mani, varan jo vidhiyan Israel ne chalai

thi, un par chalne lage.

20 Tab Yahowa ne Israel ki sari santaan ko chhod kar, un ko dukh diya, aur lootne valon ke haath

kar diya, aur ant mein unhein apne samhane se nikaal diya.

21 Usne Israel ko to Daud ke gharane ke haath se chheen liya, aur unhonne nabaat ke putra
yarobaam ko apna raja banaya; aur yarobaam ne Israel ko Yahowa ke peechhe chalne se door

kheench kar un se bada paap karaya.
%2 S0 jaise paap yarobaam ne kiye the, vaise hi paap Israeli bhi karte rahe, aur un se alag na hue.

23 Ant mein Yahowa ne Israel ko apne samhane se door kar diya, jaise ki usne apne sab daas
bhavishyadwaktaon ke dwara kaha tha. Is prakaar Israel apne desh se nikaal kar ashshoor ko

pahunchaya gaya, jahan vah aaj ke din tak rahta hai.

24 Aur ashshoor ke raja ne babel, koota, abva hamaat aur sapvaimm nagron se logon ko lakar,
Israeliyon ke sthaan par shomron ke nagron mein basaya; so ve shomron ke adhikari ho kar

uske nagron mein rahne lage.

25 Jab ve vahan pahile pahile rahne lage, tab Yahowa ka bhay na mante the, is karan Yahowa ne

unke beech sinh bheje, jo un ko maar dalne lage.

26 Is karan unhonne ashshoor ke raja ke paas kahla bheja ki jo jatiyan tu ne unke deshon se nikaal
kar shomron ke nagron mein basa di hain, ve us desh ke devta ki reeti nahi janti, us se usne uske

madhya sinh bheje hain jo un ko isliye maar dalte hain ki ve us desh ke devta ki reeti nahi jante.

27 Tab ashshoor ke raja ne aagya di, ki jin yajkon ko tum us desh se le aaye, un mein se ek ko vahan

pahuncha do; aur vah vahan ja kar rahe, aur vah un ko us desh ke devta ki reeti sikhaye.



28 Tab jo yajak shomron se nikale gaye the, un mein se ek ja kar betel mein rahne laga, aur un ko

sikhane laga ki Yahowa ka bhay kis reeti se manna chahiye.

29 Taubhi ek ek jati ke logon ne apne apne nij devta bana kar, apne apne basaye hue nagar mein un

oonche sthanon ke bhavnon mein rakha jo shomroniyon ne basaye the.

30 Babel ke manushyon ne to sukkotabnot ko, koot ke manushyon ne nergal ko, hamaat ke

manushyon ne asheema ko,

31 Aur avviyon ne nibhaj, aur tarttaak ko sthapit kiya; aur sapvaimmi log apne beton ko

adrammelek aur anammelek naam sapvaimm ke devtaon ke liye hom kar ke chadhane lage.

32 Yon ve yahava ka bhay mante to the, parantu sab prakaar ke logon mein se oonche sthanon ke

yajak bhi thahra dete the, jo oonche sthanon ke bhavnon mein unke liye bali karte the.

33 Ve Yahowa ka bhay mante to the, parantu un jatiyon ki reeti par, jinke beech se ve nikale gaye

the, apne apne devtaon ki bhi upasna karte rahe.
34 Aaj ke din tak ve apni pahili reetiyon par chalte hain, ve Yahowa ka bhay nahi mante.

35 Na to apni vidhiyon aur niymon par aur na us vyavastha aur aagya ke anusaar chalte hain, jo
Yahowa ne Yakub ki santaan ko di thi, jiska naam usne Israel rakha tha. Un se Yahowa ne vacha
bandhakar unhein yah aagya di thi, ki tum paraye devtaon ka bhay na manna aur na unhein

dandavat karna aur na unki upasna karna aur na un ko bali chadhana.

36 Parantu Yahowa jo tum ko bade bal aur badhai hui bhuja ke dwara mistra desh se nikaal le aaya,

tum usi ka bhay manna, usi ko dandavat karna aur usi ko bali chadhana.

37 Aur usne jo jo vidhiyan aur niyam aur jo vyavastha aur aagyayen tumhare liye likhi, unhein tum

sada chauksi se mante rahoj; aur paraye devtaon ka bhay na manna.

38 Aur jo vacha main ne tumhare saath bandhi hai, use na bhoolna aur paraye devtaon ka bhay na

manna.

39 Keval apne Parmeshwar Yahowa ka bhay manna, vahi tum ko tumhare sab shatruon ke haath se

bachayega.
40 Taubhi unhonne na mana, parantu ve apni pahili reeti ke anusaar karte rahe.

41 Atayev ve jatiyan Yahowa ka bhay manti to thi, parantu apni khudi hui moorton ki upasna bhi

karti rahi, aur jaise ve karte the vaise hi unke bete pote bhi aaj ke din tak karte hain.



2 I‘ajaon 18 2 Kings 18

! Ela ke putra Israel ke raja hoshe ke teesre varsh mein Yahuda ke raja aahaaj ka putra hijkiyyaah

raja huaa.

2 Jab vah rajya karne laga tab pachchees varsh ka tha, aur untees varsh tak Yerushalem mein rajya

karta raha. Aur uski mata ka naam abi tha, jo jakaryaah ki beti thi.

3 Jaise uske moolpurush Daud ne kiya tha jo Yahowa ki drishti mein theek hai vaisa hi usne bhi

kiya.

# Usne oonche sthaan gira diye, lathon ko tod diya, ashera ko kaat dala. Aur peetal ka jo saamp
Musa ne banaya tha, usko usne is karan choor choor kar diya, ki un dinon tak Israeli uske liye

dhoop jalate the; aur usne uska naam nahushtaan rakha.

® Vah Israel ke Parmeshwar Yahowa par bharosa rakhta tha, aur uske baad Yahuda ke sab rajaon

mein koi uske barabar na huaa, aur na us se pahile bhi aisa koi huaa tha.

® Aur vah Yahowa se lipta raha aur uske peechhe chalna na chhoda; aur jo aagyayen Yahowa ne
Musa ko di thi, unka vah palan karta raha.

’ Isliye Yahowa uske sang raha; aur jahan kahi vah jata tha, vahan uska kaam saphal hota tha. Aur

usne ashshoor ke raja se balva kar ke, uski aadheenta chhod di.

8 Usne palishtiyon ko gazza aur uske sivanon tak, pahruon ke gummat aur gadh vale nagar tak

mara.

° Raja hijkiyyaah ke chauthe varsh mein jo ela ke putra Israel ke raja hoshe ka satvan varsh tha,

ashshoor ke raja shalmaneser ne shomron par chadhai kar ke use gher liya.

10 Aur teen varsh ke beetne par unhonne usko le liya. Is prakaar hijkiyyaah ke chhathvein varsh

mein jo Israel ke raja hoshe ka nauvan varsh tha, shomron le liya gaya.

11 Tab ashshoor ka raja Israel ko bandhuaa kar ke ashshoor mein le gaya, aur halah mein or gojaan

ki nadi habor ke paas aur madiyon ke nagron mein use basa diya.

12 Iska karan yah tha, ki unhonne apne Parmeshwar Yahowa ki baat na mani, varan uski vacha ko
toda, aur jitni aagyayen Yahowa ke daas Musa ne di thi, un ko taal diya aur na un ko suna aur na

unke anusaar kiya.

13 Hijkiyyaah raja ke chaudahvein varsh mein ashshoor ke raja sanhereeb ne Yahuda ke sab gadh

vale nagron par chadhai kar ke un ko le liya.

14 Tab Yahuda ke raja hijkiyyaah ne ashshoor ke raja ke paas lakeesh ko kahla bheja, ki mujh se
apraadh huaa, mere paas se laut ja; aur jo bhaar tu mujh par dalega usko main uthaoonga. To
ashshoor ke raja ne Yahuda ke raja hijkiyyaah ke liye teen sau kikkaar chandi aur tees kikkaar

sona thahra diya.



15 Tab jitni chandi Yahowa ke bhavan aur rajabhvan ke bhandaron mein mili, us sab ko hijkiyyaah

ne use de diya.

16 Us samay hijkiyyaah ne Yahowa ke mandir ke kivadon se aur un khambhon se bhi jin par Yahuda

ke raja hijkiyyaah ne sona madha tha, sone ko chheelkar ashshoor ke raja ko de diya.

17 Taubhi ashshoor ke raja ne tarttaan, rabsarees aur rabshake ko badi sena dekar, lakeesh se
Yerushalem ke paas hijkiyyaah raja ke viruddh bhej diya. So ve Yerushalem ko gaye aur vahan
pahunch kar oopar ke pokhre ki nali ke paas dhobiyon ke khet ki sadak par ja kar khade hue.

18 Aur jab unhonne raja ko pukara, tab hilkiyyaah ka putra elyakeem jo rajaghrane ke kaam par tha,
aur shebna jo mantri tha aur aasaap ka putra yoaah jo itihaas ka likhnevala tha, ye teenon unke

paas bahar nikal gaye.

19 Rabshake ne un se kaha, hijkiyyaah se kaho, ki maharajadhiraaj arthaat ashshoor ka raja yon
kahta hai, ki tu kis par bharosa karta hai?

20 Tu jo kahta hai, ki mere yahan yuddh ke liye yukti aur parakram hai, so to keval baat hi baat hai.

Tu kis par bharosa rakhta hai ki tu ne mujh se balva kiya hai?

21 Sun, tu to us kuchle hue narkat arthaat Misr par bharosa rakhta hai, us par yadi koi tek lagaye, to
vah uske haath mein chubhkar chhedega. Misr ka raja firaun apne sab bharosa rakhne valon ke

liye aisa hi hai.

22 Phir yadi tum mujh se kaho, ki hamara bharosa apne Parmeshwar Yahowa par hai, to kya yah
vahi nahi hai jiske oonche sthanon aur vediyon ko hijkiyyaah ne door kar ke Yahuda aur

Yerushalem se kaha, ki tum isi vedi ke samhane jo Yerushalem mein hai dandavat karna?

23 To ab mere swami ashshoor ke raja ke paas kuchh bandhak rakh, tab main tujhe do hajaar ghode

doonga, kya tu un par savaar chadha sakega ki nahi?

24 Phir tu mere swami ke chhote se chhote karmachari ka bhi kaha na maan kar kyon rathon aur

savaron ke liye Misr par bharosa rakhta hai?

25 Kya main ne Yahowa ke bina kahe, is sthaan ko ujadne ke liye chadhai ki hai? Yahowa ne mujh se

kaha hai, ki us desh par chadhai kar ke use ujaad de.

26 Tab hilkiyyaah ke putra elyakeem aur shebna yoaah ne rabshake se kaha, apne dason se arami
bhasha mein batein kar, kyonki ham use samajhte hain; aur ham se Yahudi bhasha mein

shahrapnaah par baithe hue logon ke sunte batein na kar.

27 Rabshake ne un se kaha, kya mere swami ne mujhe tumhare swami hi ke, va tumhare hi paas ye
batein kahne ko bheja hai? Kya usne mujhe un logon ke paas nahi bheja, jo shahrapnaah par

baithe hain, taki tumhare sang un ko bhi apni bishtha khana aur apna mootra peena pade?

28 Tab rabshake ne khade ho, Yahudi bhasha mein oonche shabd se kaha, maharajadhiraaj arthaat

ashshoor ke raja ki baat suno.



29 Raja yon kahta hai, ki hijkiyyaah tum ko bhulane na paye, kyonki vah tumhein mere haath se

bacha na sakega.

30 Aur vah tum se yah kah kar Yahowa par bharosa karane na paye, ki Yahowa nishchay ham ko

bachayega aur yah nagar ashshoor ke raja ke vash mein na padega.

31 Hijkiyyaah ki mat suno. Ashshoor ka raja kahta hai ki bhent bhej kar mujhe prasann karo aur
mere paas nikal aao, aur pratyek apni apni dakhalta aur anjeer ke vriksh ke phal khata aur apne

apne kund ka pani peeta rahe.

32 Tab main aakar tum ko aise desh mein le jaoonga, jo tumhare desh ke samaan anaaj aur naye
dakhamdhu ka desh, roti aur dakhbariyon ka desh, jalpaiyon aur madhu ka desh hai, vahan tum
maroge nahi, jeevit rahoge; to jab hijkiyyaah yah kah kar tum ko bahkaye, ki Yahowa ham ko

bachayega, tab uski na sunna.
33 Kya aur jatiyon ke devtaon ne apne apne desh ko ashshoor ke raja ke haath se kabhi bachaya hai?

34 Hamaat aur arpaad ke devta kahan rahe? Sapvaimm, hena aur ivva ke devta kahan rahe? Kya

unhonne shomron ko mere haath se bachaya hai,

35 Desh desh ke sab devtaon mein se aisa kaun hai, jisne apne desh ko mere haath se bachaya ho?

Phir kya Yahowa Yerushalem ko mere haath se bachayega.

36 Parantu sab log chup rahe aur uske uttar mein ek baat bhi na kahi, kyonki raja ki aisi aagya thi, ki

usko uttar na dena.

37 Tab hilkiyyaah ka putra elyakeem jo rajaghrane ke kaam par tha, aur shebna jo mantri tha, aur
aasaap ka putra yoaah jo itihaas ka likhne vala tha, apne vastra phade hue, hijkiyyaah ke paas ja

kar rabshake ki batein kah sunai.



2 rajaon 19 2 Kings 19

! Jab hijkiyyaah raja ne yah suna, tab vah apne vastra phaad, taat odhkar Yahowa ke bhavan mein
gaya.

2 Aur usne elyakeem ko jo rajaghrane ke kaam par tha, aur shebna mantri ko, aur yajkon ke
purniyon ko, jo sab taat odhe hue the, aamos ke putra yashayaah bhavishyadwakta ke paas bhej
diya.

® Unhonne us se kaha, hijkiyyaah yon kahta hai, aaj ka din sankat, aur ulahne, aur ninda ka din hai;

bachche janmane par hue par jachcha ko janm dene ka bal na raha.

4 Kadachit tera Parmeshwar Yahowa rabshake ki sab batein sune, jise uske swami ashshoor ke raja
ne jeevte Parmeshwar ki ninda karne ko bheja hai, aur jo batein tere Parmeshwar yahava ne suni

hain unhein dapte; isliye tu in bache huon ke liye jo rah gaye hain prarthana kar.
® Jab hijkiyyaah raja ke karmachari yashayaah ke paas aaye,

® Tab yashayaah ne un se kaha, apne swami se kaho, Yahowa yon kahta hai, ki jo vachan tu ne sune

hain, jinke dwara ashshoor ke raja ke janon ne meri ninda ki hai, unke karan mat dar.

’ Sun, main uske man mein prerna karoonga, ki vah kuchh samachaar sun kar apne desh ko laut

jaye, aur main usko usi ke desh mein talvaar se marva daloonga.

8 Tab rabshake ne lautkar ashshoor ke raja ko libna nagar se yuddh karte paya, kyonki usne suna
tha ki vah lakeesh ke paas se uth gaya hai.

® Aur jab usne koosh ke raja tirhaka ke vishya yah suna, ki vah mujh se ladne ko nikla hai, tab usne

hijkiyyaah ke paas dooton ko yah kah kar bheja,

10 Tum Yahuda ke raja hijkiyyaah se yon kahna: tera Parmeshwar jiska tu bharosa karta hai, yah kah

kar tujhe dhokha na dene paye, ki Yerushalem ashshoor ke raja ke vash mein na padega.

1 Dekh, tu ne to suna hai ashshoor ke rajaon ne sab deshon se kaisa vyavhaar kiya hai unhein
satyanaash kar diya hai. Phir kya tu bachega?

2 Gojaan aur haraan aur resep aur talassaar mein rahne vale edeni, jin jatiyon ko mere purkhaon

ne naash kiya, kya un mein se kisi jati ke devtaon ne usko bacha liya?

13 Hamaat ka raja, aur arpaad ka raja, aur samvaimm nagar ka raja, aur hena aur ivva ke raja ye sab

kahan rahe? Is patri ko hijkiyyaah ne dooton ke haath se le kar padha.
14 Tab Yahowa ke bhavan mein ja kar usko Yahowa ke samhane phaila diya.

5 Aur Yahowa se yah prarthana ki, ki he Israel ke Parmeshwar Yahowa! He karoobon par virajne
vale! Prithvi ke sab rajyon ke oopar keval tu hi Parmeshwar hai. Aakaash aur prithvi ko tu hi ne

banaya hai.



'6 He Yahowa! Kaan lagakar sun, he Yahowa aankh khol kar dekh, aur sanhereeb ke vachnon ko

sun le, jo usne jeevte Parmeshwar ki ninda karne ko kahla bheje hain.
7 He Yahowa, sach to hai, ki ashshoor ke rajaon ne jatiyon ko aur unke deshon ko ujada hai.

18 Aur unke devtaon ko aag mein jhonka hai, kyonki ve ishwar na the; ve manushyon ke banaye hue

kaath aur patthar hi ke the; is karan ve un ko naash kar sake.

19 Isliye ab he hamare Parmeshwar Yahowa tu hamein uske haath se bacha, ki prithvi ke rajya rajya

ke log jaan lein ki keval tu hi Yahowa hai.

20 Tab aamos ke putra yashayaah ne hijkiyyaah ke paas yah kahla bheja, ki Israel ka Parmeshwar
Yahowa yon kahta hai, ki jo prarthana tu ne ashshoor ke raja sanhereeb ke vishay mujh se ki, use

main ne suna hai.

21 Uske vishay mein Yahowa ne yah vachan kaha hai, ki siyyon ki kumari kanya tujhe tuchchh janti

aur tujhe thatthon mein udati hai, Yerushalem ki putri, tujh par sir hilati hai.

22 Tu ne jo namadhrai aur ninda ki hai, vah kiski ki hai? Aur tu ne jo bada bol bola aur ghamand

kiya hai vah kiske viruddh kiya hai? Israel ke pavitra ke viruddh tu ne kiya hai!

23 Apne dooton ke dwara tu ne Prabhu ki ninda kar ke kaha hai, ki bahut se rath le kar main
parvaton ki chotiyon par, varan labanon ke beech tak chadh aaya hoon, aur main uske oonche
oonche devdaruon aur achchhe achchhe sanovron ko kaat daloonga; aur us mein jo sab se

ooncha tikne ka sthaan hoga us mein aur uske van ki phaldai bariyon mein pravesh karoonga.

24 Main ne to khudva kar pardesh ka pani piya; aur Misr ki nahron mein paanv dharte hi unhein

sukha daloonga.

25 Kya tu ne nahi suna, ki pracheenkaal se main ne yahi thahraya? Aur agle dinon se iski taiyari ki
thi, unhein ab main ne poora bhi kiya hai, ki tu gadh vale nagron ko khandahar hi khandahar
kar de,

%6 Isi karan unke rahne valon ka bal ghat gaya; ve vismit aur lajjit hue; ve maidaan ke chhote chhote
pedon aur hari ghaas aur chhat par ki ghaas, aur aise anaaj ke samaan ho gaye, jo badhne se

pahile sookh jata hai.

27 Main to tera baitha rahna, aur kooch karna, aur laut aana janta hoon, aur yah bhi ki tu mujh par
apna krodh bhadkata hai.

28 Is karan ki tu mujh par apna krodh bhadkata aur tere abhimaan ki batein mere kanon mein padi
hain; main teri naak mein apni nakel daal kar aur tere munh mein apna lagaam laga kar, jis

maarg se tu aaya hai, usi se tujhe lauta doonga.

29 Aur tere liye yah chinh hoga, ki is varsh to tum use khaoge jo aap se aap uge, aur doosre varsh
use jo utpann ho vah khaoge; aur teesre varsh beej bone aur use lavne paoge, aur daakh ki

bariyan lagane aur unka phal khane paoge.



30 Aur Yahuda ke gharane ke bache hue log phir jad pakdenge, aur phalenge bhi.

31 Kyonki Yerushalem mein se bache hue aur siyyon parvat ke bhage hue log niklenge. Yahowa yah

kaam apni jalan ke karan karega.

32 Isliye Yahowa ashshoor ke raja ke vishay mein yon kahta hai ki vah is nagar mein pravesh karne,
varan is par ek teer bhi marne na payega, aur na vah dhaal le kar iske samhane aane, va iske

viruddh damadma banane payega.

33 Jis maarg se vah aaya, usi se vah laut bhi jayega, aur is nagar mein pravesh na karne payega,

Yahowa ki yahi vani hai.
3 Aur main apne nimitt aur apne daas Daud ke nimitt is nagar ki raksha kar ke ise bachaoonga.

35 Usi raat mein kya huaa, ki Yahowa ke doot ne nikal kar ashshooriyon ki chhavni mein ek laakh
pachasi hajaar purushon ko mara, aur bhor ko jab log sabere uthe, tab dekha, ki loth hi loth
padi hai.

36 Tab ashshoor ka raja sanhereeb chal diya, aur laut kar neenve mein rahne laga.

37 Vahan vah apne devta nisrok ke mandir mein dandavat kar raha tha, ki ademmelek aur sareser
ne usko talvaar se mara, aur araraat desh mein bhaag gaye. Aur usi ka putra esarhaddon uske

sthaan par rajya karne laga.



2 I‘ajaon 20 2 Kings 20

! Un dinon mein hijkiyyaah aisa rogi huaa ki marne par tha, aur aamos ke putra yashayaah
bhavishyadwakta ne uske paas ja kar kaha, Yahowa yon kahta hai, ki apne gharane ke vishay jo
aagya deni ho vah de; kyonki tu nahi bachega, mar jayega.

2 Tab usne bheet ki or munh pher, Yahowa se prarthana kar ke kaha, he Yahowa!

3 Main binti karta hoon, smaran kar, ki main sachchai aur khare man se apne ko tere sasmmukh
jaan kar chalta aaya hoon; aur jo tujhe achchha lagta hai vahi main karta aaya hoon. Tab

hijkiyyaah bilak bilak kar roya.

“ Aur aisa huaa ki yashayaah nagar ke beech tak jane bhi na paya tha ki Yahowa ka yah vachan uske

paas pahuncha,

® Ki lautkar meri praja ke pradhaan hijkiyyaah se kah, ki tere moolpurush Daud ka Parmeshwar
Yahowa yon kahta hai, ki main ne teri prarthana suni aur tere aansu dekhe hain; dekh, main

tujhe changa karta hoon; parson tu Yahowa ke bhavan mein ja sakega.

® Aur main teri aayu pandrah varsh aur badha doonga. Aur ashshoor ke raja ke haath se tujhe aur is
nagar ko bachaoonga, aur main apne nimitt aur apne daas Daud ke nimitt is nagar ki raksha

karoonga.

’ Tab yashayaah ne kaha, anjeeron ki ek tikiya lo. Jab unhonne use le kar phode par bandha, tab
vah changa ho gaya.

® Hijkiyyaah ne yashayaah se poochha, Yahowa jo mujhe changa karega aur main parson Yahowa
ke bhavan ko ja sakoonga, iska kya chinh hoga?

® Yashayaah ne kaha, Yahowa jo apne kahe hue vachan ko poora karega, is baat ka Yahowa ki or se
tere liye yah chinh hoga, ki dhoopaghdi ki chhaya das ansh aage badh jayegi, va das ansh ghat
jayegi.

19 Hijkiyyaah ne kaha, chhaya ka das ansh aage badhna to halki baat hai, isliye aisa ho ki chhaya
das ansh peechhe laut jaye.

1 Tab yashayaah bhavishyadwakta ne Yahowa ko pukara, aur aahaaj ki ghoopaghdi ki chhaya, jo
das ansh dhal chuki thi, Yahowa ne usko peechhe ki or lauta diya.

12 Us samay baldaan ka putra barodakbaldaan jo babel ka raja tha, usne hijkiyyaah ke rogi hone ki

charcha sun kar, uske paas patri aur bhent bheji.

13 Unke lane valon ki maan kar hijkiyyaah ne un ko apne anmol padarthon ka sab bhandaar, aur
chandi aur sona aur sugandh dravya aur uttam tel aur apne hathiyaron ka poora ghar aur apne
bhandaron mein jo jo vastuein thi, ve sab dikhai; hijkiyyaah ke bhavan aur rajya bhar mein koi

aisi vastu na rahi, jo usne unhein na dikhai ho.



14 Tab yashayaah bhavishyadwakta ne hijkiyyaah raja ke paas ja kar puchha, ve manushya kya kah
gaye? Aur kahan se tere paas aaye the? Hijkiyyaah ne kaha, ve to door desh se arthaat babel se
aaye the.

15 Phir usne poochha, tere bhavan mein unhonne kya kya dekha hai? Hijkiyyaah ne kaha, jo kuchh
mere bhavan mein hai, vah sab unhonne dekha. Mere bhandaron mein koi aisi vastu nahi, jo

main ne unhein na dikhai ho.
16 Yashayaah ne hijkiyyaah se kaha, Yahowa ka vachan sun le.

7 Aise din aane vale hai, jin mein jo kuchh tere bhavan mein hain, aur jo kuchh tere purkhaon ka
rakha huaa aaj ke din tak bhandaron mein hai vah sab babel ko uth jayega; Yahowa yah kahta

hai, ki koi vastu na bachegi.

18 Aur jo putra tere vansh mein utpann hon, un mein se bhi kitnon ko ve bandhuaai mein le

jayenge; aur ve khoje ban kar babel ke rajabhvan mein rahenge.

19 Hijkiyyaah ne yashayaah se kaha, Yahowa ka vachan jo tu ne kaha hai, vah bhala hi hai, phir usne

kaha, kya mere dinon mein shanti aur sachchai bani na rahengi?

20 Hijkiyyaah ke aur sab kaam aur uski sari veerta aur kis reeti usne ek pokhra aur nali khudva kar
nagar mein pani pahuncha diya, yah sab kya Yahuda ke rajaon ke itihaas ki pustak mein nahi
likha hai?

21 Nidaan hijkiyyaah apne purkhaon ke sang so gaya aur uska putra manashshe uske sthaan par

rajya karne laga.



2 rajaon 21 2 Kings 21

! Jab manashshe rajya karne laga, tab vah barah varsh ka tha, aur Yerushalem mein pachpan varsh

tak rajya karta raha; aur uski mata ka naam hepseeba tha.

2 Usne un jatiyon ke ghinaune kamon ke anusaar, jin ko Yahowa ne Israeliyon ke samhane desh se
nikaal diya tha, vah kiya, jo Yahowa ki drishti mein bura tha.

% Usne un oonche sthanon ko jin ko uske pita hijkiyyaah ne naash kiya tha, phir banaya, aur Israel
ke raja ahaab ki nai baal ke liye vediyan aur ek ashera banvai, aur aakaash ke kul gan ko

dandavat aur unki upasna karta raha.

“ Aur usne Yahowa ke us bhavan mein vediyan banai jiske vishay Yahowa ne kaha tha, ki

Yerushalem mein main apna naam rakhoonga.

® Varan Yahowa ke bhavan ke donon aangnon mein bhi usne aakaash ke kul gan ke liye vediyan

banai.

® Phir usne apne bete ko aag mein hom kar ke chadhaya; aur shubh-ashubh muhurton ko manta,
aur tona karta, aur ojhon aur bhoot siddhi valon se vyavhaar karta tha; varan usne aise bahut se

kaam kiye jo Yahowa ki drishti mein bure hain, aur jin se vah krodhit hota hai.

 Aur ashera ki jo moorat usne khudvai, usko usne us bhavan mein sthapit kiya, jiske vishay
Yahowa ne Daud aur uske putra sulaimaan se kaha tha, ki is bhavan mein aur Yerushalem mein,

jis ko main ne Israel ke sab gotron mein se chun liya hai, main sadaiv apna naam rakhoonga.

8 Aur yadi ve meri sab aagyaon ke aur mere daas Musa ki di hui poori vyavastha ke anusaar karne ki
chauksi karein, to main aisa na karoonga ki jo desh main ne Israel ke purkhaon ko diya tha, us

se ve phir nikal kar mare mare phirein.

® Parantu unhonne na mana, varan manashshe ne un ko yahan tak bhatka diya ki unhonne un

jatiyon se bhi badh kar burai ki jinhein Yahowa ne Israeliyon ke samhane se vinaash kiya tha.
10 Isliye Yahowa ne apne daas bhavishyadwaktaon ke dwara kaha,

1 Ki Yahuda ke raja manashshe ne jo ye ghrinit kaam kiye, aur jitni buraiyan emoriyon ne jo us se
pahile the ki thi, un se bhi adhik buraiyan ki; aur Yahudiyon se apni banai hui moorton ki pooja

karva ke unhein paap mein phansaya hai.

12 Is karan Israel ka Parmeshwar Yahowa yon kahta hai ki suno, main Yerushalem aur Yahuda par

aisi vipatti dalna chahta hoon ki jo koi uska samachaar sunega vah bade sannate mein aa jayega.

13 Aur jo mapne ki dori main ne shomron par dali hai aur jo sahul main ne ahaab ke gharane par
latkaya hai vahi Yerushalem par daloonga. Aur main Yerushalem ko aisa pochhoonga jaise koi

thali ko ponchhta hai aur use ponchh kar ulat deta hai.



14 Aur main apne nij bhaag ke bache huon ko tyaag kar shatruon ke haath kar doonga aur ve apne

sab shatruon ke liye loot aur dhan ban jayenge.

15 Iska karan yah hai, ki jab se unke purkha Misr se nikle tab se aaj ke din tak ve vah kaam kar ke jo

meri drishti mein bura hai, mujhe ris dilate aa rahe hain.

6 Manashshe ne to na keval vah kaam kara ke Yahudiyon se paap karaya, jo Yahowa ki drishti mein
bura hai, varan nirdoshon ka khoon bahut bahaya, yahan tak ki usne Yerushalem ko ek sire se

doosre sire tak khoon se bhar diya.

7 Manashshe ke aur sab kaam jo usne kiye, aur jo paap usne kiye, vah sab kya Yahuda ke rajaon ke

itihaas ki pustak mein nahi likha hai?

18 Nidaan manashshe apne purkhaon ke sang so gaya aur use uske bhavan ki bari mein jo ujjar ki

bari kahlati thi mitti di gai; aur uska putra aamon uske sthaan par raja huaa.

19 Jab aamon rajya karne laga, tab vah bais varsh ka tha, aur Yerushalem mein do varsh tak rajya

karta raha; aur uski mata ka naam mashullemet tha jo yotbavasi haroom ki beti thi.
20 Aur usne apne pita manashshe ki nai vah kiya, jo Yahowa ki drishti mein bura hai.

1 Aur vah apne pita ke samaan poori chaal chala, aur jin moorton ki upasna uska pita karta tha,

unki vah bhi upasna karta, aur unhein dandavat karta tha.
22 Aur usne apne pitron ke Parmeshwar Yahowa ko tyaag diya, aur Yahowa ke maarg par na chala.
23 Aur aamon ke karmachariyon ne droh ki goshthi kar ke raja ko usi ke bhavan mein maar dala.

24 Tab sadharan logon ne un sabhon ko maar dala, jinhonne raja aamon se droh ki goshthi ki thi,

aur logon ne uske putra yoshiyyaah ko uske sthaan par raja kiya.

25 Aamon ke aur kaam jo usne kiye, vah kya Yahuda ke rajaon ke itihaas ki pustak mein nahi likhe

hain.

26 Use bhi ujjar ki bari mein uski nij kabar mein mitti di gai; aur uska putra yoshiyyaah uske sthaan

par rajya karne laga.



2 rajaon 22 2 Kings 22

! Jab yoshiyyaah rajya karne laga, tab vah aath varsh ka tha, aur Yerushalem mein ektees varsh tak

rajya karta raha. Aur uski mata ka naam yadeeda tha jo boskatvasi adaya ki beti thi.

2 Usne vah kiya, jo Yahowa ki drishti mein theek hai aur jis maarg par uska moolpurush Daud chala

theek usi par vah bhi chala, aur us se na to dahini or aur na bai or muda.

* Apne rajya ke atharahvein varsh mein raja yoshiyyaah ne asalyaah ke putra shapaan mantri ko jo
mashullaam ka pota tha, Yahowa ke bhavan mein yah kah kar bheja, ki hilkiyyaah mahayajak ke
paas ja kar kah,

“ Ki jo chandi Yahowa ke bhavan mein lai gai hai, aur dwarpalon ne praja se ikatthi ki hai,

® Usko jod kar, un kaam karane valon ko saump de, jo Yahowa ke bhavan ke kaam par mukhiye
hain; phir ve usko Yahowa ke bhavan mein kaam karne vale kareegron ko dein, isliye ki us mein

jo kuchh toota phoota ho uski ve marammat karein.

® Arthaat badhaiyon, rajon aur sangatrashon ko dein, aur bhavan ki marammat ke liye lakdi aur

gadhe hue patthar mol lene mein lagayen.

’ Parantu jinke haath mein vah chandi saumpi gai, un se hisaab na liya gaya, kyonki ve sachchai se

kaam karte the.

8 Aur hilkiyyaah mahayajak ne shapaan mantri se kaha, mujhe Yahowa ke bhavan mein vyavastha

ki pustak mili hai; tab hilkiyyaah ne shapaan ko vah pustak di, aur vah use padhne laga.

® Tab shapaan mantri ne raja ke paas laut kar yah sandesh diya, ki jo chandi bhavan mein mili, use
tere karmachariyo ne thailiyon mein daal kar, un ko saump diya jo Yahowa ke bhavan mein

kaam karane vale hain.

10 Phir shapaan mantri ne raja ko yah bhi bata diya, ki hilkiyyaah yajak ne use ek pustak di hai. Tab

shapaan use raja ko padhkar sunane laga.
11 Vyavastha ki us pustak ki batein sun kar raja ne apne vastra phade.

12 Phir usne hilkiyyaah yajak, shapaan ke putra aheekaam, meekayaah ke putra akbor, shapaan

mantri aur asaya naam apne ek karmachari ko aagya di,

13 Ki yah pustak jo mili hai, uski baton ke vishya tum ja kar meri aur praja ki aur sab Yahudiyon ki
or se Yahowa se poochho, kyonki Yahowa ki badi hi jalajlahat ham par is karan bhadki hai, ki
hamare purkhaon ne is pustak ki batein na mani ki kuchh hamare liye likha hai, uske anusaar

karte.

4 Hilkiyyaah yajak aur aheekaam, akbor, shapaan aur asaya ne hulda nabiya ke paas ja kar us se
batein ki, vah us shalloom ki patni thi jo tikva ka putra aur harhas ka pota aur vastron ka

rakhvala tha, (aur vah stri Yerushalem ke naye tole mein rahti thi ).



15 Usne un se kaha, Israel ka Parmeshwar Yahowa yon kahta hai, ki jis purush ne tum ko mere paas
bheja, us se yah kaho,

16 Yahowa yon kahta hai, ki sun, jis pustak ko Yahuda ke raja ne padha hai, uski sab baton ke

anusaar main is sthaan aur iske nivasiyon par vipatti dala chahta hoon.

17 Un logon ne mujhe tyaag kar paraye devtaon ke liye dhoop jalaya aur apni banai hui sab vastuon
ke dwara mujhe krodh dilaya hai, is karan meri jalajlahat is sthaan par bhadkegi aur phir shaant

na hogi.

18 Parantu Yahuda ka raja jisne tumhein Yahowa se poochhne ko bheja hai us se tum yon kaho, ki

Israel ka Parmeshwar Yahowa kahta hai.

19 Isliye ki tu ve batein sun kar deen huaa, aur meri ve batein sun kar ki is sthaan aur iske nivasiyon
dekh kar log chakit honge, aur shaap diya karenge, tu ne Yahowa ke samhane apna sir navaya,
aur apne vastra phaad kar mere samhane roya hai, is karan main ne teri suni hai, Yahowa ki yahi

vani hai.

20 Isliye dekh, main aisa karoonga, ki tu apne purkhaon ke sang mil jayega, aur tu shanti se apni
kabar ko pahunchaya jayega, aur jo vipatti main is sthaan par dala chahta hoon, us mein se
tujhe apni aankhon se kuchh bhi dekhna na padega. Tab unhonne laut kar raja ko yahi sandesh
diya.



2 rajaon 23 2 Kings 23

! Raja ne Yahuda aur Yerushalem ke sab purniyon ko apne paas ikattha bulvaya.

Z Aur raja, Yahuda ke sab logon aur Yerushalem ke sab nivasiyon aur yajkon aur nabiyon varan
chhote bade sari praja ke logon ko sang le kar Yahowa ke bhavan mein gaya. Tab usne jo vacha

ki pustak Yahowa ke bhavan mein mili thi, uski sab batein un ko padh kar sunai.

% Tab raja ne khambhe ke paas khada ho kar Yahowa se is aashay ki vacha bandhi, ki main Yahowa
ke peechhe peechhe chaloonga, aur apne sare man aur sare praan se uski aagyayen, chitauniyan
aur vidhiyon ka nit palan kiya karoonga, aur is vacha ki baton ko jo is pustak mein likhi hai

poori karoonga. Aur sab praja vacha mein sambhagi hui.

“ Tab raja ne hilkiyyaah mahayajak aur uske neeche ke yajkon aur dwarpalon ko aagya di ki jitne
patra baal aur ashera aur aakaash ke sab gan ke liye bane hain, un sabhon ko Yahowa ke mandir
mein se nikaal le aao. Tab usne un ko Yerushalem ke bahar kidron ke kheton mein phoonk kar
unki raakh betel ko pahuncha di.

® Aur jin pujariyon ko Yahuda ke rajaon ne Yahuda ke nagron ke oonche sthanon mein aur
Yerushalem ke aas paas ke sthanon mein dhoop jalane ke liye thahraya tha, un ko aur jo baal aur
soorya-chandrama, rashichakra aur aakaash ke kul gan ko dhoop jalate the, un ko bhi raja ne

door kar diya.

6 Aur vah ashera ko Yahowa ke bhavan mein se nikaal kar Yerushalem ke bahar kidron nale mein
liva le gaya aur vahi usko phoonk diya, aur pees kar bukni kar diya. Tab vah bukni sadharan

logon ki kabron par phenk di.

’ Phir purushgamiyon ke ghar jo Yahowa ke bhavan mein the, jahan striyan ashera ke liye parde

buna karti thi, un ko usne dha diya.

8 Aur usne Yahuda ke sab nagron se yajkon ko bulvakar geba se bersheba tak ke un oonche sthanon
ko, jahan un yajkon ne dhoop jalaya tha, ashuddh kar diya; aur phatkon ke oonche sthaan
arthaat jo sthaan nagar ke yahoshu naam hakim ke phatak par the, aur nagar ke phatak ke

bheetar jane vale ki bai or the, un ko usne dha diya.

° Taubhi oonche sthanon ke yajak Yerushalem mein Yahowa ki vedi ke paas na aaye, ve akhmeeri

roti apne bhaiyon ke saath khate the.

10 Phir usne topet ko jo hinnomvanshiyon ki tarai mein tha, ashuddh kar diya, taki koi apne bete va

beti ko molok ke liye aag mein hom kar ke na chadhaye.

™ Aur jo ghode Yahuda ke rajaon ne soorya ko arpan kar ke, Yahowa ke bhavan ke dwaar par
natanmelek naam khoje ki bahar ki kothri mein rakhe the, un ko usne door kiya, aur soorya ke

rathon ko aag mein phoonk diya.



12 Aur aahaaj ki atari ki chhat par jo vediyan Yahuda ke rajaon ki banai hui thi, aur jo vediyan
manashshe ne Yahowa ke bhavan ke donon aangnon mein banai thi, un ko raja ne dhakar pees

dala aur unki bukni kidron nale mein phenk di.

13 Aur jo oonche sthaan Israel ke raja sulaimaan ne Yerushalem ki poorva or aur vikari naam
pahadi ki dakkhin alang, ashtoret naam seedoniyon ki ghinauni devi, aur kamosh naam
moaabiyon ke ghinaune devta, aur milkom naam ammoniyon ke ghinaune devta ke liye

banvaye the, un ko raja ne ashuddh kar diya.

14 Aur usne lathon ko tod diya aur asheron ko kaat dala, aur unke sthaan manushyon ki haddiyon

se bhar diye.

15 Phir betel mein jo vedi thi, aur jo ooncha sthaan nabaat ke putra yarobaam ne banaya tha, jisne
Israel se paap karaya tha, us vedi aur us oonche sthaan ko usne dha diya, aur oonche sthaan ko

phoonk kar bukni kar diya aur ashera ko phoonk diya.
16 Aur yoshiyyaah ne phir kar vahan ke pahaad ki kabron ko dekha, aur logon ko bhej kar un

kabron se haddiyan nikalva di aur vedi par jalvakar usko ashuddh kiya. Yah Yahowa ke us vachan
ke anusaar huaa, jo Parmeshwar ke us bhakt ne pukaar kar kaha tha jisne inhi baton ki charcha
ki thi.

7 Tab usne poochha, jo khambha mujhe dikhai padta hai, vah kya hai? Tab nagar ke logon ne us se

kaha, vah Parmeshwar ke us bhakt jan ki kabar hai, jisne Yahuda se aakar isi kaam ki charcha

pukaar kar ki jo tu ne betel ki vedi se kiya hai.

18 Tab usne kaha, usko chhod doj; uski haddiyon ko koi na hataye. Tab unhonne uski haddiyan us

nabi ki haddiyon ke sang jo shomron se aaya tha, rahne di.

19 Phir oonche sthaan ke jitne bhavan shomron ke nagron mein the, jin ko Israel ke rajaon ne bana
kar Yahowa ko ris dilai thi, un sabhon ko yoshiyyaah ne gira diya; aur jaisa jaisa usne betel mein

kiya tha, vaisa vaisa un se bhi kiya.

20 Aur un oonche sthanon ke jitne yajak vahan the un sabhon ko usne unhi vediyon par bali kiya

aur un par manushyon ki haddiyan jala kar Yerushalem ko laut gaya.

1 Aur raja ne sari praja ke logon ko aagya di, ki is vacha ki pustak mein jo kuchh likha hai, uske

anusaar apne Parmeshwar Yahowa ke liye phasah ka parva mano.

22 Nishchay aisa phasah na to nyayiyon ke dinon mein mana gaya tha jo Israel ka nyaay karte the,
aur na Israel va Yahuda ke rajaon ke dinon mein mana gaya tha.

23 Raja yoshiyyaah ke atharahvein varsh mein Yahowa ke liye Yerushalem mein yah phasah mana
gaya.

24 Phir ojhe, bhootsiddhi vale, grihdevta, moortein aur jitni ghinauni vastuein Yahuda desh aur

Yerushalem mein jahan kahi dikhai padi, un sabhon ko yoshiyyaah ne us mansa se naash kiya, ki



vyavastha ki jo batein us pustak mein likhi thi jo hilkiyyaah yajak ko Yahowa ke bhavan mein

mili thi, un ko vah poori kare.

25 Aur uske tulya na to us se pahile koi aisa raja huaa aur na uske baad aisa koi raja utha, jo Musa ki
poori vyavastha ke anusaar apne poorn man aur poorn praan aur poorn shakti se Yahowa ki or

phira ho.

26 Taubhi Yahowa ka bhadka huaa bada kop shaant na huaa, jo is karan se Yahuda par bhadka tha,
ki manashshe ne Yahowa ko krodh par krodh dilaya tha.

27 Aur Yahowa ne kaha tha jese main ne Israel ko apne samhane se door kiya, vaise hi Yahuda ko
bhi door karoonga; aur is Yerushalem nagar se jise main ne chuna aur is bhavan se jiske vishay

main ne kaha, ki yah mere naam ka nivaas hoga, main haath uthaoonga.

%8 Yoshiyyaah ke aur sab kaam jo usne kiye, vah kya Yahuda ke rajaon ke itihaas ki pustak mein nahi
likhe hain?

29 Uske dinon mein firaun-nako naam Misr ka raja ashshoor ke raja ke viruddh paraat mahanad tak
gaya to yoshiyyaah raja bhi uska samhana karne ko gaya, aur usne usko dekhte hi magiddo mein

maar dala.

30 Tab uske karmachariyon ne uski loth ek rath par rakh magiddo se le ja kar Yerushalem ko
pahunchai aur uski nij kabar mein rakh di. Tab sadharan logon ne yoshiyyaah ke putra

yahoaahaaj ko le kar uska abhishek kar ke, uske pita ke sthaan par raja niyukt kiya.

31 Jab yahoaahaaj rajya karne laga, tab vah teis varsh ka tha, aur teen maheene tak Yerushalem

mein rajya karta raha; aur uski mata ka naam hamootal tha, jo libnavasi yirmayaah ki beti thi.
32 Usne theek apne purkhaon ki nai vahi kiya, jo Yahowa ki drishti mein bura hai.

33 Usko firaun-nako ne hamaat desh ke ribla nagar mein baandh rakha, taki vah Yerushalem mein

rajya na karne paye, phir usne desh par sau kikkaar chandi aur kikkaar bhar sona jurmana kiya.

34 Tab Firaun-nako ne yoshiyyaah ke putra elyakeem ko uske pita yoshiyyaah ke sthaan par raja
niyukt kiya, aur uska naam badal kar yahoyakeem rakha; aur yahoaahaaj ko le gaya. So

yahoaahaaj Misr mein ja kar vahi mar gaya.

35 Yahoyakeem ne firaun ko vah chandi aur sona to diya parantu desh par isliye kar lagaya ki firaun
ki aagya ke anusaar use de sake, arthaat desh ke sab logon se jitna jis par lagaan laga, utni

chandi aur sona us se firaun-nako ko dene ke liye le liya.

36 Jab yahoyakeem rajya karne laga, tab vah pachchees varsh ka tha, aur gyarah varsh tak
Yerushalem mein rajya karta raha; aur uski mata ka naam jabeeda tha jo roomavasi adayaah ki
beti thi.

37 Usne theek apne purkhaon ki nai vah kiya jo Yahowa ki drishti mein bura hai.



2 rajaon 24 2 Kings 24

! Uske dinon mein babel ke raja nabookadnessar ne chadhai ki aur yahoyakeem teen varsh tak

uske aadheen raha; tab usne phir kar us se balva kiya.

2 Tab yahava ne uske viruddh aur Yahuda ko naash karne ke liye kasdiyon, aramiyon, moaabiyon
aur ammoniyon ke dal bheje, yah Yahowa ke us vachan ke anusaar huaa, jo usne apne daas

bhavishyadwaktaon ke dwara kaha tha.

® Nisandeh yah Yahuda par Yahowa ki aagya se huaa, taki vah un ko apne samhane se door kare.

Yah manashshe ke sab papon ke karan huaa.

“ Aur nirdoshon ke us khoon ke karan jo usne kiya tha; kyonki usne Yerushalem ko nirdoshon ke

khoon se bhar diya tha, jis ko Yahowa ne kshama karna na chaha.

® Yahoyakeem ke aur sab kaam jo usne kiye, vah kya Yahuda ke rajaon ke itihaas ki pustak mein
nahi likhe hain?

® Nidaan yahoyakeem apne purkhaon ke sang so gaya aur uska putra yahoyakeen uske sthaan par

raja huaa.

" Aur Misr ka raja apne desh se bahar phir kabhi na aaya, kyonki babel ke raja ne Misr ke nale se le

kar paraat mahanad tak jitna desh Misr ke raja ka tha, sab ko apne vash mein kar liya tha.

8 Jab yahoyakeen rajya karne laga, tab vah atharah varsh ka tha, aur teen maheene tak Yerushalem

mein rajya karta raha; aur uski mata ka naam nahushta tha, jo Yerushalem ke elnataan ki beti
thi.

® Usne theek apne pita ki nai vah kiya, jo Yahowa ki drishti mein bura hai.

10 Uske dinon mein babel ke raja nabookadnessar ke karmachariyon ne Yerushalem par chadhai

kar ke nagar ko gher liya.

1 Aur jab babel ke raja nabookadnessar ke karmachari nagar ko ghere hue the, tab vah aap vahan

aa gaya.

12 Aur Yahuda ka raja yahoyakeen apni mata aur karmachariyon, hakimon aur khojon ko sang le
kar babel ke raja ke paas gaya, aur babel ke raja ne apne rajya ke aathvein varsh me un ko pakad

liya.

13 Tab usne Yahowa ke bhavan mein aur rajabhvan mein rakha huaa poora dhan vahan se nikaal
liya aur sone ke jo patra Israel ke raja sulaimaan ne bana kar Yahowa ke mandir mein rakhe the,

un sabhon ko usne tukde tukde kar dala, jaisa ki Yahowa ne kaha tha.

14 Phir vah poore Yerushalem ko arthaat sab hakimon aur sab dhanvanon ko jo mil kar das hajaar
the, aur sab kareegron aur loharon ko bandhuaa kar ke le gaya, yahan tak ki sadharan logon

mein se kangalon ko chhod aur koi na rah gaya.



15 Aur vah yahoyakeen ko babel mein le gaya aur uski mata aur striyon aur khojon ko aur desh ke

bade logon ko vah bandhuaa kar ke Yerushalem se babel ko le gaya.

16 Aur sab dhanvaan jo saat hajaar the, aur kareegar aur lohaar jo mil kar ek hajaar the, aur ve sab

veer aur yuddh ke yogya the, unhein babel ka raja bandhuaa kar ke babel ko le gaya.

7 Aur babel ke raja ne uske sthaan par uske chacha mattanyaah ko raja niyukt kiya aur uska naam
badalkar sidkiyyaah rakha.

18 Jab sidkiyyaah rajya karne laga, tab vah ikkees varsh ka tha, aur Yerushalem mein gyarah varsh

tak rajya karta raha; aur uski mata ka naam hamootal tha, jo libnavasi yirmayaah ki beti thi.
19 Usne theek yahoyakeem ki leek par chalkar vahi kiya jo Yahowa ki drishti mein bura hai.

20 Kyonki Yahowa ke kop ke karan Yerushalem aur Yahuda ko aisi dasha hui, ki ant mein usne un ko

apne samhane se door kiya.



2 rajaon 25 2 Kings 25

! Aur sidkiyyaah ne babel ke raja se balva kiya. Uske rajya ke nauvein varsh ke dasvein maheene ke
dasvein din ko babel ke raja nabookadnessar ne apni poori sena le kar Yerushalem par chadhai

ki, aur uske paas chhavni kar ke uske charon or kot banaye.
2 Aur nagar sidkiyyaah raja ke gyarahvein varsh tak ghira huaa raha.

? Chauthe maheene ke nauvein din se nagar mein mahangi yahan tak badh gai, ki desh ke logon ke

liye kuchh khane ko na raha.

“ Tab nagar ki shahrapnaah mein daraar ki gai, aur donon bheeton ke beech jo phatak raja ki bari
ke nikat tha us maarg se sab yoddha raat hi raat nikal bhage. Kasdi to nagar ko ghere hue the,

parantu raja ne araba ka maarg liya.

® Tab kasdiyon ki sena ne raja ka peechha kiya, aur usko yareeho ke paas ke araba mein ja liya, aur

uski poori sena uske paas se titar bitar ho gai.
® Tab ve raja ko pakad kar ribla mein babel ke raja ke paas le gaye, aur use dand ki aagya di gai.

" Aur unhonne sidkiyyaah ke putron ko uske samhane ghaat kiya aur sidkiyyaah ki aankhein phod
dali aur use peetal ki bediyon se jakad kar babel ko le gaye.

8 Babel ke raja nabookadnessar ke unneesvein varsh ke panchvein maheene ke satvein din ko
jalladon ka pradhaan naboojardaan jo babel ke raja ka ek karmachari tha, Yerushalem mein

aaya.

° Aur usne Yahowa ke bhavan aur rajabhvan aur Yerushalem ke sab gharon ko arthaat har ek bade

ghar ko aag laga kar phoonk diya.

10 Aur Yerushalem ke charon or ki sab shahrapnaah ko kasdiyon ki poori sena ne jo jalladon ke

pradhaan ke sang thi dha diya.

1 Aur jo log nagar mein rah gaye the, aur jo log babel ke raja ke paas bhaag gaye the, aur sadharan

log jo rah gaye the, in sabhon ko jalladon ka pradhaan naboojardaan bandhuaa kar ke le gaya.

12 parantu jalladon ke pradhaan ne desh ke kangalon mein se kitnon ko daakh ki bariyon ki seva

aur kashtakari karne ko chhod diya.

13 Aur Yahowa ke bhavan mein jo peetal ke khambhe the aur kursiyan aur peetal ka haud jo Yahowa

ke bhavan mein tha, in ko kasdi tod kar unka peetal babel ko le gaye.

4 Aur handiyon, phavdiyon, chimton, dhoopdanon aur peetal ke sab patron ko jin se seva tahal

hoti thi, ve le gaye.

15 Aur karchhe aur katoriyan jo sone ki thi, aur jo kuchh chandi ka tha, vah sab sona, chandi,

jalladon ka pradhaan le gaya.



6 Donon khambhe, ek haud aur jo kursiyan sulaimaan ne Yahowa ke bhavan ke liye banaye the, in

sab vastuon ka peetal taul se bahar tha.

17 Ek ek khambhe ki oonchai atharah atharah haath ki thi aur ek ek khambhe ke oopar teen teen
haath oonchi peetal ki ek ek kangni thi, aur ek ek kangni par charon or jo jali aur anaar bane

the, ve sab peetal ke the.

18 Aur jalladon ke pradhaan ne sarayaah mahayajak aur us ke neeche ke yajak sapanyaah aur

teenon dwarpalon ko pakad liya.

19 Aur nagar mein se usne ek hakim ko pakda jo yoddhaon ke oopar tha, aur jo purush raja ke
sammukh raha karte the, un mein se paanch jan jo nagar mein mile, aur senapti ka munshi jo

logon ko sena mein bharti kiya karta tha; aur logon mein se saath purush jo nagar mein mile.
20 In ko jalladon ka pradhaan naboojardaan pakad kar ribla ke raja ke paas le gaya.

21 Tab babel ke raja ne unhein hamaat desh ke ribla mein aisa mara ki ve mar gaye. Yon Yahudi

bandhuaa ban ke apne desh se nikaal diye gaye.

2 Aur jo log Yahuda desh mein rah gaye, jin ko babel ke raja nabookadnessar ne chhod diya, un

par usne aheekaam ke putra gadalyaah ko jo shapaan ka pota tha adhikari thahraya.

23 Jab dalon ke sab pradhanon ne arthaat natanyaah ke putra ishmayel karehu ke putra yohanaan,
natopai, tanhoomet ke putra sarayaah aur kisi makai ke putra yajanyaah ne aur unke janon ne
yah suna, ki babel ke raja ne gadalyaah ko adhikari thahraya hai, tab ve apne apne janon samet

mispa mein gadalyaah ke paas aaye.

24 Aur gadalyaah ne un se aur un ke janon se shapath kha kar kaha, kasdiyon ke sipahiyon se na

daro, desh mein rahte hue babel ke raja ke aadheen raho, tab tumhara bhala hoga.

25 Parantu satvein maheene mein natanyaah ka putra ishmayel, jo eleeshama ka pota aur rajvansh
ka tha, usne das jan sang le gadalyaah ke paas ja kar use aisa mara ki vah mar gaya, aur jo Yahudi

aur kasdi uske sang mispa mein rahte the, un ko bhi maar dala.

26 Tab kya chhote kya bade sari praja ke log aur dalon ke pradhaan kasdiyon ke dar ke mare uth kar

Misr mein ja kar rahne lage.

27 Phir Yahuda ke raja yahoyakeen ki bandhuaai ke tainteesvein varsh mein arthaat jis varsh mein
babel ka raja eveelmarodak rajgaddi par virajmaan huaa, usi ke barahvein maheene ke

sattaisvein din ko usne Yahuda ke raja yahoyakeen ko bandeegrih se nikaal kar bada pad diya.

8 Aur us se madhur madhur vachan kah kar jo raja uske sang babel mein bandhue the unke

sinhasnon se us ke sinhasan ko adhik ooncha kiya,

29 Aur uske bandeegrih ke vastra badal diye aur usne jeevan bhar nitya raja ke sammukh bhojan

kiya.



30 Aur pratidin ke kharch ke liye raja ke yahan se nitya ka kharch thahraya gaya jo uske jeevan bhar

lagataar use milta raha.

